
UMHLANGANO

LOMKHULU NANKULUNKULU

 Ngiyabonga, Mnaketfu Orman. Ngiyabonga kakhulu. Yebo-
ke, siyajabula kubuya latabernakeli futsi manje ekuseni.

Ku—kusha livi kancanyana nje; sibe nesikhatsi lesimnandzi
impela kuleliviki. Leli bekuliviki lami lelikhulu letibusiso.
Futsi ngicinisekile kutsi nakini kanjalo, futsi, labanengi
benu lapha. Labanengi wemukele Moya loNgcwele. Leyo
bekuyinhloso yetfu kulomhlangano. Futsi nesizatfu sekutsi
singawukhangisanga, ngephandle lena, bekungenca ye—
yekungabi nendzawo yekufaka bantfu. Niyabona na? Tsine
nje…Busuku nebusuku, bantfu bavele bahambe nje, labo
bantfu bakitsi bendzawo. Futsi sisandza kukusho nje emkhatsini
webafo betfu lapha.

2 Futsi mayelana nemnikelo njengamanje wemabhaskidi,
loko kwakucondziswe kubantfu bakitsi bendzawo. Kanjani…
Leyo yintfo yetfu yelibandla. Lona nguSontfo sikolwa wetfu
lojwayelekile. Niyabona na? Futsi ba…Kusobala, uma
noma ngubani afuna kusita ngaleyondlela, sito—sitociniseka
kutsi kutsetfwe kwamikiswa kulabadzingile. Sinemindeni,
edolobheni, lengenalutfo, ngeke yabanalutfo lwaKhisimusi.
Bancike kulelibandla leli. Futsi ngako, leyondlela, ngani, lito—
litokwentelwa leyonhloso. Lomunye wemadikhoni, batjele nje
kutsi kwani, noma dzadzewetfu emuva lapho utokutsatsa.

3 Manje, ngiyeva kutsi sesivele siyitfolile inkonzo
yembhabhatiso manje ekuseni. Batsite kungehlula kuloko,
abakaze yini? Yebo-ke, khona-ke, sitoba nalenye nje kusihlwa,
ngako, ke, sibe naletimbili tato. Ngako sicabanga kutsi…
Noma, lokungenani, lichibi litogcwaliswa, ngoba masinyane
emvakwenkonzo, kusihlwa, kutawuba nalenye inkonzo
yembhabhatiso.

4 Futsi labanye babo, batsi, bayobhabhatiswa. Ngako
Billy ugijime wenyuka, emizuzwini lembalwa leyendlulile,
futsi wangitjela, watsi, “Ungeti khona masinyane, ngoba
uMnaketfu Neville udzingeke abhabhatise, kucala.” Futsi
watsi, “Bebabanengi bantfu lapho lebebafanele bahambe,
khona masinyane. Futsi bebangakaciniseki kutsi besitoba
nembhabhatiso manje ekuseni.”

5 Khumbulani, lelichibi lihlala njalo livulekile. Sonkhe
sikhatsi, noma nini, noma nguliphi li-awa lemini noma busuku,
lilungele umbhabhatiso. Labanye bafundisi bayangena lapha,

basebentise lelichibi kubhabhatisa, ngako sijabula kakhulu
ngaloko.
6 Lapha esikhatsini lesitsite lesendlulile, libandla
iPark Methodisti, ngangingesheya lapho kwe—kwenkonzo
yekushumayela. Futsi umnaketfu lotsandzekako watsi,
“Bengingale kuleMnaketfu Branham ngalelelinye lilanga,
kusebentisa loko—loko…”Watsi, “Niyibita ngekutsini leyontfo
na?”
7 Ngatsi, “Kungabamatima kutsi iMethodisti itsi,
‘Lakubhabhatiselwa khona.’” Bebanesitja lesincane lapho,
bafafata ekhatsi, niyati, intfo lencane nje lehleti kuloko.
Ngatsi, “Kulukhuni kakhulu egameni leMethodisti kutsi,
‘Lakubhabhatiselwa khona,’” ngasho.
8 Watsi, “Sitsandza kuba nalomunye wabo ngalapha. Ngitsi
nje kukholwa kuloko.”
9 Ngako, khumbulani, iMethodisti, iBaptisti, iPresbyterian,
noma ngubani lofuna kuyisebentisa, nayiya. Ivulekile, emanti
esihle.
10 Futsi sinelutsi loluncane, lwalencane, indvuku leshisako
lesiyifaka lapho, kutama kuyifutfumeta. Kodvwa, ngiyanitjela
manje, alukufutfumeti. Lawo ngemanti labandzako kunawo
onkhe lengake ngaweva emphilweni yami. Futsi ngibhabhatise,
tikhatsi letinengi, lapho ngangidzingeka ngitsatse lunyawo
lwami futsi ngikhahlele lelichwa enhla nemfudlana, kanjalo,
kubabhabhatisa. Bese-ke ngiya ekhaya, ngitame kuya lapho
ngitohlala khona, ngishintje timphahla tami. Netimphahla
tami tatimiswa lichwa kimi, ngihamba. Kwakulukhuni nje
kutsi ngikhuphuke titebhisi tami, umlente wami welibhuluko
wawucinile nje, ngenta titebhisi tami. Futsi bekungabandzi nje
njengalona. Lawo ngemanti labandzako kunawo onkhe lengake
ngawabona emphilweni yami. Angikaze ngibone emanti lanjalo.
11 Mnaketfu Kelley, lichwa langomisa ngaphose ngafa, sonkhe
sikhatsi uma ngingena lapha. Futsi ngako emva…[Dzadze
Kelley utsi, “Uma utiva ukahle, akwenti.”—Umhl.] Kunjalo.
Uma utiva ukahle, akwenti. Dzadze Kelley utsi, “Uma utiva
ukahle, akwenti.”
12 Siyajabula ngalelicembu lebantfu labajabulile, lababhicene
lapha, kuto tonkhe tinhlobo letehlukene temahlelo. Bantfwana
baNkulunkulu nje baphonswe ndzawonye. Kunebantfu
ekhatsi lapha labayiMethodisti, iBaptisti, iNazarini, iPilgrim
Holiness, iKhatolika, Fakazi wakaJehova, iSayensi yebuKhristu,
iPhentekhostali, yonkhe intfo iphonswe ndzawonye.
13 [Lomunye utsi, “Ngisho neliJuda.”—Umhl.] Ngisho neliJuda.
Ayibongwe iNkhosi ngaloko. Ngiyabonga. Sijabula kakhulu
ngeliJuda. Yebo, mnumzane. Kube be—kube bekungesiko ngenca
yeliJuda, angati lapho besiyoba khona. Kunjalo. Manje, loko
kuhle kakhulu.

14 Nguleyondlela liZulu lelitoba ngayo, impela, ngoba liZulu
lonkhe litoba ngumbutsano wawo onkhe emahlelo lehlukene.
Futsi kungalesosizatfu sihleti ndzawonye etindzaweni
taseZulwini.
15 Manje, Doc, leko bekungulokuncane kwesayensi
yengcondvo. Ngiyati kwakungiyo. U…Bengingakasondzeli
ngalokwenele kuyo. Njengoba ngishe livi kancane nje, manje
ekuseni, kutongena egiyeni lesibili, emvakwesikhashana, bese
ngiyacala, niyati, uma sengicala, ngiyakholwa.
16 Manje, benginemibuto letsite lefikako itolo ebusuku,
lephatselene noko nalomhlangano. Uma iNkhosi itsandza,
ngitobaphendvula ngekushesha impela, kusihlwa, ngaphambi
kwekutsi sibe ne—nenkonzo leyejwayelekile yekushumayela,
kusihlwa. Futsi ngako—ngako ciniseka kutsi uyeta, kusihlwa,
uma ungakhona kuphumelela. Futsi uma iNkhosi itsandza,
ngifuna kushumayela ngesifundvo lesimcoka impela, sekuvalwa
kwemvuselelo kusihlwa, ngekwati kwetfu, ngaphandle uma
uMoya loyiNgcwele atochubekela embili.
17 Labanengi benu, kusobala, batodzingeka babuyele
emakhaya enu, namuhla, noma emvakwalenkonzo, mhlawumbe,
manje ekuseni. Sifuna kusho kutsi siyanitfokotela, kakhulu.
Futsi sifuna kunifisela Khisimusi lomuhle neMnyaka loMusha
lowendlula yonkhe. Nkulunkulu abe nani futsi aninike
tintfo letinsha, lokunengi kuPhila lokusha lelenikufunako
nalenikulambele. Nguloko lengikwentako, cobo lwami,
kulambela lokunengi kwaNkulunkulu.
18 Kunaleminye leminengana leminye imibuto. Kune…
Nginalembalwa nje ekamelweni, ngalesosikhatsi nje,
labanginike yona. Nalomunye umnaketfu unike indvodzana
yami, itolo ebusuku, imibuto letsite. Futsi angikalitfoli
litfuba lekufinyelela kuyo, ngoba ngivele nje ngayishutheka
ekhukhwini lami, futsi sikhatsi besesihambe kakhulu.
19 Futsi leminye yawo iphatselene nasemuva futsi kuMat-…
noma maHebheru 6:4. Dzadze Mammie usandza kusho nje,
emizuzwini lembalwa leyendlulile, kutsi bekajabule kakhulu
kubamba loko, ngoba bekabute umbuto lofanako, esikhatsini
lesitsite lesendlulile. Leyo ngiyo kanye, intfo lemangalisa
kakhulu. Kodvwa ngicinisekile kutsi nonkhe ninako, kutsi
kwakuyini. Ngiyetsemba nikutfolile. Akusuye umKhristu
logcwaliswe ngaMoya.
20 Manje uma nitoya kumaHebheru 10, nitobona kutsi
washo ekhatsi lapho, kwehlukile, khona-ke uyakhuluma, sono
lesingenakutsetselelwa, kumKhristu, kodvwa lesi sikutsi, noma,
kumuntfu logcwaliswe, kodvwa lona ngumuntfu lolikholwa
lelime emnceleni lelinambitsile nje.
21 Sinabo kuwo onkhe emabandla. Wota ebandleni nje,
futsi, o, bayakutfokotela loko iNkhosi lekwentako, kodvwa

bangeke bangene kuko. Bayatfokota kubona lomunye aphiliswa,
kodvwa abayuze bente umtamo wekuphuma futsi bakhulekele
labagulako, futsi sivakashela sibhedlela, noma senta intfo
letsite lelungile, niyabona, kanjalo. Nibabonile lolohlobo.
Banambitsile. Babonile. Njengoba ngishito nje, bakaKhayini,
emaKhenani, noma…
22 EmaIsrayeli, ngesikhatsi basondzela eKhenani, bacishe
bangena. Baya lapho, khashane ngalokwenele kutsi batfole
kunambitsa kwetitselo letiphuma kulelive, kodvwa batsi,
“O, tsine si—tsine asikwati. Si—singeke sikhone kukwenta.”
Kodvwa Joshuwa naKhalebi bebati kutsi bebangakwenta, ngoba
bebanesetsembiso saNkulunkulu.
23 Futsi nguloko Pawula lebeketama kukhuluma ngako,
watsatsisela emuva lapho kulabo lesebasondzele kuWo, edvute
kakhulu, kodvwa bangeke babeke sandla sabo kuWo, bona
lucobo. Batsi nje, “O, ngi—ngiya enkonzweni, lawomabandla.
Ngiya e—ebandleni lebungcwele, libandla lePhentekhostali.
Ngiya kuleli.”

“Kodvwa namemukela yini Moya loNgcwele kusukela
nakholwa na?”

“O, cha. Ngisengakakwenti nje.” Niyabona na? Nako
laph’ukhona.
24 Kodvwa likholwa sibili lingeke liphumule lite lingene kuWo.
Lifanele nje liphumele ekhatsi lapho kuWo.Niyabona na?
25 Luhlobo nje lwe—lwemncele, manje, ngulowomuntfu Pawula
lakhuluma ngaye.
26 Noko, manje, manje ekuseni, nguMlayeto weliVangeli
lovamile wamanje ekuseni, iNkhosi itsandza, inginike liphimbo
lelenele.
27 Ngako ngicabanga kutsi loko timemetelo. Anginasiciniseko,
kodvwa ngicabanga kutsi kunguloko, ngekwati kwami.
NeMnaketfu Neville utentile tonkhe leletinye tato.
28 Futhi ngifuna kutsi nonke nati, uma kwenteka
ningalendlela…Nine lenitofanele niye ekhaya, manje, futsi
anikhoni kuhlalela inkonzo yakusihlwa, ngifuna nati. Uma
kwenteka nibalapha, noma ngasiphi sikhatsi, ngifisa sengatsi
ngabe kunjalo, wotani ngalapha futsi netsamele umelusi wetfu.
Sinemelusi sibili kulelitabernakeli, uMnaketfu Orman Neville.
Angikusho loko ngoba ahleti lapha. Sengimati iminyaka.
Futsi akakaze agucuke, nakancane. Usesengu Orman Neville,
inceku yeNkhosi. Ungetsembela kuye. Wetsembeke impela nje,
wetsembekile, umshumayeli losimangaliso. Ngihlala emuva
lapho…
29 Futsi ngibevile bashumayeli, emhlabeni wonkhe jikelele,
bashumayela. Kodvwa ngaletinye tikhatsi ushumayela tintfo
letingimangalisako nje, Ngiyanitjela, uvele akutsatse nje, ku—

kuletotintfo letincane latisebentisako. Ngiyanitjela, sonkhe
sikhatsi uma ngifika, ngiletsa…Ngitfola cishe tihloko
letilishumi nesihlanu enshumayelweni yakhe, uma ngi—uma
ngita, ngikubhala phansi. Ngiya ekhaya, “O, hhe, bekungeke
yini loko kwente umlayeto! O, hhe, kungeke yini loko kwente
umlayeto!” Futsi nje kuwubhala phansi.
30 Ngako wotani lapha futsi nive uMnaketfu Neville, futsi
nihlangane nebantfu betfu. Babantfu labaphuyile, labaphuye
mbamba. Kodvwa bayayitsandza iNkhosi, futsi bayonitsandza.
Futsi ngako siyajabula kutsi nibe natsi, futsi sikhulekela kutsi
Nkulunkulu utonibusisa.
31 Manje asikhotsamise tinhloko tetfu kwemzuzwana nje
ngaphambi kwekutsi sisondzele eVini.
32 Nkhosi leneMusa, siyeta manje nje ngenhlonipho
yekutitfoba njengoba sati kutsi kutiwa kanjani. Sita eGameni
laJesu, sikholwa kutsi Usetsembisile, ngaYe, kutsi Utova noma
yini lesingaKucela kona eGameni laKhe. Futsi siyakhuleka,
Nkulunkulu, kutsi Utokwenta loku kusivakashela lapha manje
ekuseni.
33 Sifuna kuKubonga ngalokuvela ekujuleni kwenhlitiyo
yetfu, ngaloko Losentele kona kuleliviki lelendlulile. Tinhlitiyo
letinengi letidzabukile tentiwe tajabula. Labanengi bebantfu
bentiwe kutsi batfokote. Futsi labanengi lebebadidekile, eVini,
manje umemeta kuncoba ngaJesu Khristu. SiyaKubonga
ngaletintfo leti.
34 Futsi siyakhuleka, Nkhosi, kutsi namuhla kutoba ngulesinye
sikhatsi kutsi Utovakasha nebantfu baKho. Futsi sibutsene
lapha, kuto tonkhe, tinhlobo letinengi letehlukene, ngingatsi,
temabandla emahlelo. Labanye banetinkholelo letehlukene,
mhlawumbe ngemoya lomuhle baphikisana etikwemiBhalo,
kodvwa angenako loko kutsi kube nanoma ngumuphi umcabo,
nhlobo, ngisho nakudzadze loliJuda lophakamise sandla sakhe.
Sibutsene etindzaweni taseZulwini kuKhristu Jesu.
35 Siyakhuleka, namuhla, kutsi uMoya waKho utotfululwa
kabusha etikwetfu. Siphe umbhabhatiso lomusha, manje
ekuseni, Nkhosi, noma kugcwaliswa lokusha. Futsi sicela
kutsi Utophilisa labagulako, labahlaselekile, labo labadzingile.
Nayi indvodza ihleti lapha esitulweni semasondvo, labanye
baphumele lapho, mhlawumbe, inenkhatsato yenhlitiyo,
labanye banemdlavuza. Bayafa, Nkhosi. Nabodokotela
labaligugu baseveni letfu bapopole bonkhe labagulako
kfutsi behlela kuso ngalokukhulu kujula labangakwenta,
futsi mhlawumbe nekuhlindvwa, futsi loyo develi usasolo
abambelele. Uphokophele kutsatsa imphilo yabo. Futsi u…
Bangahle bajube ndzawanatsite ngemukhwa wabo netandla
letitsambile, kutama kusita lowomuntfu, kodvwa lelodimoni
liyotsi shelele liyongena kulelinye likona lelincane futsi lapho

liphume futsi. Ngoba angakhona kahle kakhulu kubhacela
dokotela. Kodvwa, Nkulunkulu, angeke akhone kubhacela
Wena. Uyati khona lapho akhona. NangeLivi lekukholwa
kwaKho neMandla, utofanele anyakate. Futsi siyakhuleka
kuWe, namuhla, Nkulunkulu, kutsi Utokwenta yonkhe intfo
lembi isuke kubantfu, kute babe nemphilo, futsi sijabulele
tibusiso teNkhosi Nkulunkulu wetfu. Ngoba sikucela eGameni
laJesu. Amen.
36 Manje, kunemaduku lamanengi labekwe lapha. Futsi
sitowakhulekela. Futsi uma ungenalo linye lapha, futsi ufisa
linye, yebo-ke, vele usibhalele lapha eposini ebhokisini three two
five, futsi masinyane sitolitfumela kuwe ngco. Loko kutfolakala
manje eNcwadzini yemaHebheru, eNcwadzini ye—yeTento,
sahluko se 19, lapho sitsatsa khona emaduku noma tindvwangu
kubantfu, kuwakhulekela.
37 Asivule, manje ekuseni manje, emiBhalweni, eNcwadzini ya-
Isaya, sahluko 1. Isaya 1, sisafundza incenye yemBhalo.
38 Futsi nisaphenya kuleNcwadzi, kutsi nisilandzele
ekufundzeni, sifuna kukhuluma lokutsite mayelana nenkonzo
yekuphilisa letako.
39 Manje, asitami kusho kutsi senta kuphilisa kwaNkulunkulu,
lapha, lokukhulu, ngoba kuphilisa kwaNkulunkulu
kungulokuncane. Futsi ungeke wenta lokuncane kube
kukhulu. Kodvwa sikholwa kutsi inkonzo yaJesu Khristu,
emaphesenti langemashumi lasiphohlongo nesitfupha ayo,
kwakukuphilisa kwaNkulunkulu. Futsi ekubambeni kunaka
kwebantfu ngekuphilisa kwaNkulunkulu, kwaletsa kucondza
kutsi BekanguNkulunkulu. Futsi ba…
40 Watsi, “Uma ningeke niNgikholwe kutsi nginguloko, khona-
ke kholwani lemisebenti leNgiyentako. Ngoba uma Ngingenti
imisebenti yaBabe waMi, khona-ke ningaNgikholwa. Kodvwa
uma Ngenta imisebenti yaBabe, futsi ningeke niNgikholwe,
khona-ke kholwani lemisebenti.”
41 Niyabona, njengeMuntfu, Watenta Nkulunkulu.
Esiphambanweni, noma, ngaphambi nje kwesiphambano,
batsi kuYe, “AsiKugcobi ngematje ngemsebenti lomuhle
Lowentile. Kodvwa siKugcoba ngoba Ungumuntfu, utenta
Nkulunkulu.” BekanguNkulunkulu. Bekanguye. Nkulunkulu
bekakuYe. Futsi ngako, ke, Watsi, “Uma ningeke niNgikholwe,
kholwani lemisebenti leNgiyentako.” Niyabona na? “Kholwani
nje lemisebenti, kutsi yaNkulunkulu.”
42 Yebo-ke, manje, intfo lefanako inamuhla. Akukho muntfu
emhlabeni longuNkulunkulu. Impela cha. Sonkhe sitidalwa
letibantfu, wonkhe umuntfu utalelwe esonweni, wabunjelwa
ebubini, ufika eveni akhuluma emanga. Kodvwa njengoba
sendlule kuko ngalokusobala kakhulu kuleliviki, kukhombisa
kutsi Nkulunkulu wake waphila ngetulu kwesidalwa

saKhe, ngenca yesono. Khona-ke Waphila nesidalwa saKhe,
esimeni semtimba, Jesu Khristu; wabeka lithende laKhe
kanye natsi, wahlala natsi, “lentiwa inyama,” kanye natsi,
kuhlupheka sono netinhlungu, buhlungu, netintfo lesitentako.
Khona-ke Wangcwelisa liBandla kute Ahlale kulo. Ngako
kwakunguNkulunkulu ngetulu kwetfu; Nkulunkulu anatsi;
Nkulunkulu ngekhatsi kitsi.
43 Jesu watsi, “Ngalolosuku, niyokwati kutsi NgikuBabe,
Babe ukiMi; naMi ngikini, nani nikiMi.” Futsi niyabona
lapho, nguNkulunkulu asebenta. Ngako, uma umuntfu atinikele
ngalokuphelele kakhulu kuMoya loyiNgcwele, futsi akhuluma,
akusuye umuntfu lokhulumako.
44 Ngiyakwati loko ngelwati. Ngelwati lwami loluncane
ngaKhristu, ngatfola tikhatsi kutsi—kutsi Uyongivumela kutsi
ngitinikele cobo lwami kuYe, ngaze ngangabe ngisati kutsi
bengitsini. Futsi bengingeke ngikusho loko, ngalutfo eveni,
kodvwa Wakusho.
45 Hattie lohleti emuva lapho, lodzadze. Ngalelelinye lilanga,
ngesikhatsi lenkonzo lensha, lengetsemba kutsi itofika manje
ekuseni. Futsi nonkhe nivile ngayo. Futsi ngesikhatsi sihleti…
Futsi kukhona lokungenani labasiphohlongo noma labalishumi,
khona lapha manje, bekahleti akhona ngalesosikhatsi. Futsi
ngesikhatsi Moya loyiNgcwele agucukela kulowo wesifazane
futsi amtjela kutsi acele noma yini labekayifisa, futsi
kwakutonikwa yena. Nicabanga kutsi ngangiyokusho loko
na? Kube bengingakwenta, bengingakusho khona manje.
Kodvwa angikhonanga kusho loko. Futsi ngatfutfumela,
ngangibutsakatsaka kakhulu. UMnaketfu Banks Wood, eme
lapho, bekahleti edvute nami. Nemjuluko wageleta etandleni
tami, futsi ngangibutsakatsaka kakhulu ngaze ngavuka
ngashiya indlu. Kwangetfusa kabi. Kodvwa lowesifazane
wacela lenye yetintfo letinkhulu kunato tonkhe noma
ngubani lebekangayicela, futsi wayemukela. Niyabona, lowo
kwakunguNkulunkulu. Lowo kwakungesuye umuntfu. Bantfu
bangeke batente letotintfo.

Jesuwatsi esihlahleni, “Akungabe kusadlamuntfu kuwe.”
46 Nebafundzi, ngelilanga lelilandzelako…Ngekushesha
kanjani, kwacala kusebenta ngaso lesosikhatsi. Ngelusuku
lolulandzelako, sasesicale kubuna. Base batsi, “Buka kutsi
lesihlahla sibune masinyane kanjani.”
47 Futsi Watsi, “Banini nekukholwa kuNkulunkulu. Ngoba
ngicinisile Ngitsi kini, uma ni…” Hhayi uma “Mine,” kodvwa
uma “nine.” “Nomangubani lototsi kulentsaba, ‘Cukuleka,’ futsi
ungangabati, kodvwa ukholwe loko labakushito kutofezeka,
ungaba nako lolokushito.”
48 Lowo nguNkulunkulu kuwe. Niyabona na? Ngubani
longasusa intsaba ngaphandle kwaNkulunkulu na? Ngubani

lobekangafeza tintfo kanjalo ngaphandle kwaNkulunkulu
na? Ngako, niyabona, ngale kwanoma ngukuphi kuphikisana,
Nkulunkulu ukubantfu baKhe. Khona-ke sifanele sihloniphane
lomunye nalomunye. Sifanele sitsandzane. Ngale kwemicabo
yetfu yebuhlelo, sifanele sitsandzane, nakanjani. Akunandzaba
noma singeke sivumelane.
49 Mhlawumbe, baphostoli, bebangeke bavume. Bebafuna
kwati kutsi ngubani lobekatoba ngulomkhulu kunabo bonkhe,
netintfo letinengi. Johane Makho, na—naPawula, lapho,
bebane…NaPhetro naPawula bebanekungavumelani. Kodvwa,
tibopho telutsandvo, nguloko lesitama kukulwela namuhla,
kutsi yonkhe iMethodisti, iBaptisti, iPresbyterian, iLuthela,
noma ngabe kuyini, sonkhe sindzawonye, njengentfo yinye
yemKhristu. Manje sitama kugcwaliswa ngaMoya, kwenyukela
edvute naNkulunkulu. Lowo ngumbono.
50 Manje ninaye Isaya 1 na? Asicale ngelivesi le 14. Futsi
ngitotsatsa sihloko, iNkhosi itsandza, kusukela evesini le 18,
kudvonsa ingcikitsi yami.

Kutfwasa kwetinyanga tenu nemikhosi yenu lemisiwe
umphefumulo wami uyakutondza: tinkinga kimi;
ngikhatsele kutetfwala.
Futsi uma usabalalisa tandla takho, Ngitofihla emehlo

ami kuwe: ya, uma nenta noma ngimiphi imikhuleko,
anginawuviva: tandla tenu tigcwele ingati.
Geza, uhlanteke; ulahle lokubi, bubi bekwenta

kwakho phambi kwemehlo ami; uyekele kwenta lokubi;
Fundzani kwenta kahle; nifune kwahlulela, nikhulule

labacindzetelekile, nehlulele labete bayise, nimelele
bafelokati.
Wotani manje, futsi asicocisane ndzawonye,

isho iNKHOSI: noma tono tenu tibovu hhwe,
titawuba…mhlophe njengelichwa; noma betibovu
njengekububendze, tiyoba njengeboya betimvu.
Uma nivuma futsi nilalela, niyodla lokuhle kwelive:
Kodvwa uma nala nihlubuka, nitodliwa yinkemba:

ngoba umlomo weNKHOSI sewukukhulumile.
51 Niyati, kamuva, sive lokunengi kakhulu mayelana
nemihlangano lemikhulu, bantfu bahlangana ndzawonye.
Nguloko Nkulunkulu lakhuluma ngako lapha, umhlangano
lomkhulu nebantfu baKhe. “Wotani, futsi sicocisane
ndzawonye.” Nguloko lebesikwenta etinsukwini letimbalwa
letendlulile. Futsi lokuningi kakhulu kwesive kunjalo,
netindzaba telive namuhla, tisuselwe emihlanganenwi
lemikhulu.
52 Lapha esikhatsini lesitsite lesendlulile, ngingakukhumbula
kalula, nnebantfu labanengi bangakhumbula, uMhlangano

lomkhulu wemave laMakhulu laMane. Banalabane baholi
labakhulu bemhlaba ndzawonye, bemhlaba lotsandza kuthula,
futsi babanemhlangano lomkhulu. Futsi kulomihlangano
lomkhlu batama kuncuma kutsi yini lengabancono kutsi
yentiwe.
53 Sibese-ke siba neMhlangano lomkhulu eGeneva kungasi
kadzeni, lapho, eGeneve, bantfu labatsandza kuthula bemhlaba
batihlanganisa ndzawonye, kubuta nge, futsi bacocisane,
ngekuthula kwemhlaba. Leko bebakubita ngeMhlangano
lomkhulu waseGeneva.
54 Khona-ke, uma ngingaphosisi, bebane—neMhlangano
lomkhulu eParis, lapha manje, esikhatsini lesitsite lesendlulile.
Futsi bonkhe bahlangana eParis, kudzingidza tinkinga,
nekutama kuletsa kuthula.
55 Futsi manje uMengameli wetfu lotsandzekako, Dwight
Eisenhower, uvakashela emave emhlaba lakhululekile.
Emaphepha agcwele lona. Nemsakato, weMnumz. Eisenhower
ukhuluma nebantfu labakhululekile bebemave emhlaba,
umhlangano lomkhulu emvakwemhlangano lomkhulu, utama
ku—kufinyelela khona. Futsi i…Bayasho, emaphepheni,
ngekutsi u—wemukeleke kanjani etindzaweni letinengi kakhulu,
nekutsi bayihlabela kanjani ingoma yaseMerica, noma
baphakamise umjeka, noma baphakamise umjeka, njalo, etulu,
uma efika. Na—nalohlukile umupha tipho, nalokunjalo. Bantfu
betive letitsandza kuthula.
56 Futsi ngicabanga kutsi sifanele sikhulekele uMnumz.
Eisenhower, basafaka yonkhe imitamo yabo, kutama kugcina
lelive lapho singaba nemihlangano lenjengalona, kutsi
sikhululeke.
57 I-America, kuso sonkhe sono sayo nayo yonkhe inkinga
yayo, isasolo ingulelincono kwendlula onkhe umhlaba wonkhe
lonawo. Ngiyakukholwa loko. Futsi Nkulunkulu akasite
kutsi kube njalo, futsi sihlale njalo singaleyondlela, ngoba
sinemigomo letsite letsandzekako. Kutsi, lomhlaba lomdzala
ubhukushiswe engatini, kugcina lemigomo.
58 Ngako ngicabanga kutsi sifanele sikhuleke, sonkhe sikhatsi,
kutsi Nkulunkulu utoba neMnumz. Eisenhower, lomdzala
nemphilo yakhe ayisiyo lekahle kakhulu. Nale—nalendvodza
esigabeni sayo, futsi yenta tinkhulumo, futsi itama ngawo onkhe
emandla ayo. Ngisho noma ungavumelani naye, kutembusave,
mkhulekele manje. Sive sakho lesisengcupheni.
59 Ibanjwelani lemhlangano lemikhuli na? Yini sizatfu
salemihlangano lemikhulu na? Kufanele kubenesizatfu, noma
nakungenjalo bebangeke babe nalemihlangano lemikhulu lena.
Bafanele bete esincumeni lesitsite saloko labatokwenta. Waloko
lomhlangano lomkhulu, wekutsi bakhone kufika esincumeni.
Emadvodza endzaweni yinye, nalenye indzawo, nemicondvo

leyehlukene, netintfo letincane tivuka lapha, nentfo letsite
ngalapha, futsi emuva lapha, khona-ke batofanele bahlangane
ndzawonye futsi babambe umhlangano lomkhulu, bese-ke benta
sincumo kutsi batokwentani ngako. Futsi kungako babanjiwe.

60 Bese kutsi-ke emva kwesincumo, noma umhlangano
lomkhulu sewubekiwe, bafanele babe nendzawo letsite kutsi
babe nalomhlangano lomkhulu. Futsi uma nitocaphela, kutsi,
bahlala njalo betama kutfola indzawo letsite lenhle. Bengise
Geneva, lapho loMhlangono lomkhulu bewu seGeneva khona,
eParis, na—nasetindzaweni letehlukene lapho imihlangano
lemikhulu yayibanjwe khona. Sengike ngaba sesakhiweni
U.N.lanaso. Futsi, o, sihle, ikakhulukati eGeneva. Bese-
ke ekhatsi lapho, ba…Ngikholwa kutsi batama kukhetsa
letindzawo leti kute kukhanga…Kunentfo letsite, kutsi, uma
kunekuthula futsi—futsi kukhangana, kubonakala kusebenta
emoyeni wemuntfu. ngikholwa kutsi loko kuliciniso.

61 Tikhatsi letinengi, ngesingami, kucanca intsaba, bukisisa
kushona kwelilanga noma…kungijabulisa nje, futsi kubukeka
kwangatsi konkhe lokungavumelani kwami sekusombululiwe.
Indzawo, indzawo, indzawo lekhetsiwe lapho lomhlangano
lomkhulu ufanele ubanjwe khona. Futsi-ke kufanele kubekhona
tincumo lokufanele tentiwe.

62 Bese-ke lomunye umcabango lengifuna niwutfole,
nguloku, emhlanganweni lomkhulu, kutsi abakaze babe
nemhlangano lomkhulu ngaphandle uma kunesidzingo
lesibucayi. Kungesikhatsi le—lesikhatsatako, uma imihlangano
lemikhulu ibanjwa.

63 Ngesikhatsi semhlangano loMkhulu weSine,
kwakungumhlangano lomkhulu ngoba iMphi yeMhlaba II
yacishe impela yaphuma etandleni. Futsi bebafanele bahlangane
ndzawonye bese bahlanganisa lonkhe lisu labo ndzawonye,
bese basebenta lokutsite; UMnumz. Churchill, naRoosevelt,
nalabanye. Betama kuhlanganisa imicondvo yabo ndzawonye,
kuyifaka, kutfola kutsi ngukuphi lokuhle kwendlula konkhe,
ngoba kwakusikhatsi lesibucayi. Kwakusikhatsi lapho umhlaba
wonkhe lokhululekile wawungachunyiswa khona. NaHitler,
namuhla, kube bekayoba ngundlovu kayiphikiswa wemhlaba,
khona-ke besingeke sibe nalomhlangano namuhla.

64 Nguleso sizatfu imihlangano lemikhulu ibanjwa, futsi
ba—futsi bayibeka etindzaweni letikhetsiwe, ne—nesizatfu
sekutsi babenayo. Futsi uma…Futsi siphocelelekile kutsi sibe
nemhlangano lomkhulu. Nguleyo indlela labahlangana ngayo.
Futsi yona bekuyimihlangano lemikhulu. Akukho kungabata
emcondvweni wami, nesikhatsi singeke singivumele, liphimbo
lami, kutsi ngichubeke ngisho ngaletinye tintfo letinkhulu
ngemihlangano lemikhulu kusukela phansi eminyakeni,

lengifundze ngayo, ngetinsuku taFaro, kanjalonjalo. Kodvwa,
imihlangano lemikhulu yenchubo yemhlabawonkhe ibanjiwe.
65 Futsi, ke, Nkulunkulu ubambe leminye imihlangano
lemikhulu. Nako kufika sikhatsi, emnotfweni lomkhulu
waNkulunkulu, lapho kwakudzingeka kutsi kubenemhlangano
lomkhulu lobanjiwe. Futsi lowekucala lengingawukhumbula,
walamhlabeni, bewusensimini yase-Edeni. Ngesikhatsi,
tiNgelosi taNkulunkulu tifike eKhaya, tikhala, utsi,
“Umntfwanakho sewuwile. Wonile, futsi wephule imiyalo
yaKho.” Lokutsite kwakufanele kwentiwe. Sidalwa
saNkulunkulu sasiwile emseni, futsi wafakwa ngaphansi
kwekuhlukaniswa Phakadze eBukhoneni baNkulunkulu wakhe
neMenti wakhe.
66 Kwakusikhatsi lesibucayi, ngoba iNkhosi yaseZulwini
yayitsite, “Mhla nidla kuso, ngalolosuku niyafa.”
Futsi abeka litsemba laKhe endvodzaneni yaKhe,
indvodzana yaKhe yayiphule umyalo waKhe. Kwakufanele
kubekhona lokwentiwako. Kwakungulokudaliwe kwaKhe.
Kwakungumsebenti wesandla saKhe luCobo. Kwakulutsandvo
lwenhlitiyo yaKhe, inhlavu yeliso laKhe. Kufanele kwentiwe
intfo letsite. Ngako kwakufanele kubekhona umhlangano
lomkhulu lobitwako.
67 Nkulunkulu wakhetsa sihlahla lesitsite ensimini yase-
Edeni. Futsi emvakwekuba Sekaphonse tikhumba letophingati
letindzala e…emvakwemahlashana, Wabita Adamu na-Eva,
futsi lapho Wenta umhlangano lomkhulu, wakhuluma wacedza
wase wenta likhambi lalentfo lembi kabi bantfwana baKhe
lebebayentile, umhlangano lomkhuluwaNkulunkulu.
68 Futsi kwakukhona sincumo lesentiwako. Sonkhe sikhatsi,
emhlanganweni lomkhulu, kukhona sincumo. NaNkulunkulu
wenta sincumo, kutsi, ngenca yekutsi Eva bekane…ngesikhatsi
Ambamba ebhokisini lafakazi, ngoba bekatsetse kuphila
emhlabeni, bekatoletsa kuphila emhlabeni. Naku-Adamu;
nasenyokeni; futsi, kusobala, loko kuyinhloko yesive, sonkhe
sive ngaphansi kwayo sawa na-Adamu.
69 Khona-ke ngingakhumbula emcondvweni wami,
lomunye umhlangano lomkhulu, wemprofethi lobalekako
lobekabutsakatsaka etincumeni takhe, futsi bekacabanga kutsi
umsebenti wawumkhulu kakhulu. Futsi bekabalekile futsi
wamshada umfati, futsi wabuyela ehlane, futsi bekakadze
alapho iminyaka lengemashumi lamane. Umprofethi, logcotjwe
nguNkulunkulu, anekutfunywa lokukhulu; watalwa emhlabeni,
angumprofethi. Kodvwa, noko, engotini impela yeliphutsa lakhe
lebekalentile (kukubeka etandleni takhe lucobo esikhundleni
sekulandzela imiyalo yaNkulunkulu, wabulala umuntfu), futsi
ngalokubasengotini nengekwesaba Faro, wabalekela ehlane,
futsi wabalapho, kwaku,minyaka lengemashumi lamane.

70 Netigcila taseGibhithe, umsebenti wawumkhulu kakhulu,
imihlane yato wawubuhlungu kakhulu, tinhlitiyo tato tephuke
kakhulu, kwaze kukhala kwabo kufika embikwaNkulunkulu,
wazeWaphoceleleka emhlangano lomkhulu.
71 Kukhona indlela yekuphocelela umhlangano lomkhulu.
Ungakwenta emphilweni yakho, lemancamu.
72 Imitfwalo yebantfu, nekukhala, kwakukukhulu kakhulu,
waze Nkulunkulu waphocelelwa kutsi abite umhlangano
lomkhulu. Uma Nkulunkulu enta sincumo, sifanele sibe
ngaleyondlela. Ngako Bekasavele, ngaphambi kwekusekelwa
kwemhlaba, bekabeke umuntfu eNcwadzini yekuPhila
yeliWundlu, ngenhloso yekukhulula labobantfu. Tonkhe
tintfo yahlelwa ngaphambili nguNkulunkulu. Ligama
lalendvodza kwakunguMosi, inceku yaKhe. Ngako, ngaphambi
kwekusekelwa kwemhlaba,Mosi wakhetsa kukhulula bantfu.

NaMosi bekamentelephansi Nkulunkulu.
73 Loko kufanele kusinike litsemba nesibindzi. Tsine
lesimentelephansi Nkulunkulu, sisasolo sinematsemba.
Simentela phansi Yena, njengelibandla. Simentela phansi
Yena, njengebantfu. Kodvwa ake sibite umhlangano lomkhulu,
sicoce ngako naYe, sibone kutsi Utositjela kutsini, sibone kutsi
ngusiphi sincumo lesitofika kuso.
74 Futsi umuntfu waNkulunkulu bekehlulekile, futsi
Nkulunkulu wadzingeka abite umhlangano lomkhulu.
Bekangeke asebentisemuntfu lomunye. BekakhetseMosi. Ngako
wehlela ehlane, ndzawanatsite ngemuva kwelugwadvule, edvute
neSinayi. Futsi Wakhetsa sicongo sentsaba, nesihlahla, indzawo
letsite. Wacabanga, “Ngitoletsa Mosi etulu lapha. Lena kutoba
yindzawo lenhle, lekhweshile etimvini takhe, lekhweshile
kumkakhe, lekhweshile kubantfwana bakhe, lekhweshile kubo
bonkhe bantfu. Futsi ngitobita umhlangano lomkhulu kanye
naye.”
75 Lapho, ngesikhatsi Akhuluma nemprofethi, ekugcineni
befika kulesihloko. “Ngikuvile kukhala kwebantfu baMi.
Kungako Ngibite wena, Mosi. Ngikuvile kukhala kwebantfu
baMi entasi lapho, futsi ngiyakhumbula kutsi ngenta setsembiso
lengifanele ngisigcine.ManjeNgikutfumela entasi lapho.”
76 Mosi bekanemavi akhe—akhe emuva naNkulunkulu.
Bekangumuntfu. Watsi, “Kodvwa ngingubani mine? A—
angikwati kukhuluma.”
77 Futsi-ke kulo—kulomhlangano lomkhulu, Nkulunkulu watsi
kuMosi, “Ngubani lowenta umlomo wemuntfu na? Ngubani
lowenta umuntfu kutsi akhulume na? Ngubani lowenta tihhulu
na? Ngubani lowenta timungulu na?”

NaMosi wachubeka akhonona. Bekafuna kubona
inkhatimulo yaNkulunkulu.

78 Futsi Watsi, “Mosi, uma ufuna kwati kutsi NginguBani,
NginguNkulunkulu lowenta imimangaliso. Phonsa indvuku
yakho phansi emhlabatsini.” Futsi yagucuka yaba yinyoka.
Wase utsi-ke, “Faka sandla sakho esifubeni sakho.” Futsi
wakukhipha, futsi kwakubulephelo. Futsi ngesikhatsi
asibuyisela emuva futsi wase uyasidvonsa, sasiphilisiwe.
Watsi, “Uyati kutsi NginguBani, Mosi? NginguNkulunkulu
lowenta imimangaliso. NginguNkulunkulu lophilisa labagulako
nalabahlaselekile. NginguJehova Nkulunkulu.”
79 Mosi watsi, “Ngibona inkhatimulo yaKho. Lenye futsi intfo
lengifuna kuyati, ngaphambi kwekutsi lomhlangano lomkhulu
uvalwe. Faro ngitomtjela kutsi ngubani longitfumile na?”

Watsi, “Mtjele kutsi ‘NGINGUYE’ ukutfumile.”
80 Hhayi kutsi “Ngangikhona,” noma “Ngiyobakhona.”
Kodvwa, ukhona ingunaphakadze, “Longuye itolo, namuhla,
naphakadze.” “NGINGUYE,” NGUYE sikhatsi samanje, manje.
Kubita likusasa, samanje, na—nasesikhatsini lesendlulile,
“NGINGUYE.”

“NGINGUYE ukutfumile.”
81 Mosi wemukela imiyalo yakhe futsi wachubeka wehlela
eGibhithe. Aphuma, aletsa bantfwana, nako kufika
sikhatsi, ke, ngesikhatsi bavalelwa ekoneni. Bantfu, bantfu
lababitelwe ngephandle, bantfu labehlukanisiwe nelive
lonkhe! Israyeli bekabantfu baNkulunkulu, kuphela nje
uma baseseGibhithe. Ngesikhatsi sekaphumile eGibhithe,
bebalibandla laNkulunkulu. Leligama lelitsi “lababitelwe
ngephandle,” noma, libandla lichaza kutsi “lababitelwe
ngephandle.” Ngako bebabitelwe ngephandle kulolonkhe live,
futsi balibandla.
82 Kunguloko-ke manje ekuseni, labo lababitelwe ngephandle
kwelive, akunandzaba kutsi gama lini lelihlelo labanalo kubo.
Uma babitelwa ngephandle, behlukaniselwe Nkulunkulu, futsi
bangemalunga eliBandla laKhe lelikhulu.
83 Ngako labantfu laba bebatehlukanisile, ngekunikela ingati
yeliwundlu, futsi ngekubeka i—ingati, ngetulu kwemnyango.
Futsi loko kwabekwa ngehisophi.
84 Bukani. Ngifuna nicaphele intfo letsite lapha. Kunakeka
kakhulu. Mosi wabayala kutsi batsatse ihisophi, futsi bayenye
engatini yeliwunlu, futsi bayigcobise emnyango. Lengati,
kusobala, yayimelele iNgati yaKhristu. Ihisophi kwakulukhula
loluvamile. Wawungalitfola noma ngukuphi, uvele nje ukhe
lukhula lolungagcwala sandla.
85 Kukhombisa kutsi iNgati ilula kabi kuyibhoca. Lukhula
lwalumelele kukholwa, kukholwa nje kuNkulunkulu.
Awudzingi kutsi uye kulenye indzawo. Tsatsa nje kukholwa
kwaNkulunkulu futsi ubhoce iNgati enhlitiyweni yakho. Utsi,

“Sengehlukene netintfo telive, ngoba, ngekukholwa, ngibhoca
iNgati eludzabeni lwami manje ekuseni. Ngiyophiliswa,
ngoba ngibhoca iNgati ngetulu kwemnyango wenhlitiyo yami.
Angiyuze ngikuyekele kungabata kungishaye futsi, ngoba
ngitotivikela ngekubeka iNgati yaJesu, ngekukholwa (ihisophi
yami), etikwemnyango wami. Futsi akukho sitsa lesitongena.
Angeke ngingasalikholwa Livi laNkulunkulu nhlobo.” Kulula
kanjalo-ke.
86 Bebasekumasheni kwabo, emvakwekuba sebahlukanisiwe,
futsi babantfu lababitelwe ngephandle. Futsi bafika eLwandle
loluBovu. Futsi badzingeka babite kutsi kumiwe. Bebangeke
bawelele ngesheya. Jenene lomkhulu, Joshuwa, wadzingeka
aphakamise sandla sakhe futsi ashaye licilongo, kutsi, “Manini!
Yekelani kumasha! Kunalokuvimbile embikwetfu. Sinetintsaba
ngalapha nangalapha. Sisentasi lapha esigodzini, futsi sifanele
sime.”
87 Futsi uma leloBandla like lime, ngulapho la Sathane
atsatsa khona. Hambani, njalonjalo futsi ngekushesha, nimashe
nicondze eSiyoni. Ungavumeli liBandla laNkulunkulu lophilako
like libe nelicala lekuma.
88 Ngako bema, base batsi, “Kwentenjani lapha na?” Futsi
kwatsi nje bangema futsi bamisa emathende abo, base bacala
kuphumula sikhashana, beva kudvuma kwemasondvo. Futsi
indlela kuphela yekuphunyuka lebebanayo kwakukubuyela
emuva. Futsi naku kuta imphiya Faro, ingena kutsi ivimbe ngci,
noma bawelele ngesheya.
89 Nine masotja, nilati lisu, kutsi babavala kanjani. Nalo
Lwandle loluBovu embikwabo, mhlawumbe emamayela
lamabili noma lamatsatfu kulewela. Nati tintsaba letiphakeme;
bebangakhoni kuticanca. Bebayoba njengetimvu, tihlakateke
ngephandle lapho, inkoyoyo yawo wonkhe umphatsi webutjoki.
Futsi emvakwabo, ngoba bebemile, kufika sitsa.
90 Kukhombisa loku, bangani, ngisho nasekumasheni namuhla
kuya eVeni lesetsembiso, sitsa sikuzuba kunye nje noma
lokubili emva kwetfu. Ngeke sema kulemvuselelo. Loku ngeke
kwaba kubita kutsi kumiwe. Chubeka nje uhambe. Chubeka.
UnebuKhona baMoya loyiNgcwele lobunawe, ngalobo busuku
bakutsanti, nakuyitolo ebusuku. Manje ngalokuchubekako
chubekela kuLoko. Ungabiti kutsi kumiwe, ngoba sitsa
sisondzele emvakwakho.
91 Futsi kwatsi masinyane nje lokuma kungabitwa, nemphi
yaFaro yabonwa, ita isesekhashane; ku—kubhodla kwemasondvo
etincola, nelutfuli lundiza, nekumemeta kwemasotja. Sikhatsi
sini lesi! Kwabngela bantfu kutysi batatatele.
92 Kodvwa kwakukhona munye, emkhatsini wabo, lobekati
kutsi kwakungekho sizatfu sekuphatamiseka. Bekabe
nemihlangano lemikhulu ngaphambilini. Bekati kutsi kubiteni

kutfola kubamba Nkulunkulu. Ngako etulu, sitotsi, etulu
egcumeni, edvwaleni lelitsite, Mosi watifihla kubo bonkhe
labanye bantfwana baka-Israyeli, futsi lapho wabamba
umhlangano lomkhulu. “Nkhosi, ngimashile kuta kulendzawo,
kodvwa umcabo usivimbile. Sidzingeke kutsi sitsi akumiwe.”

93 Njengemnaketfu lapha esitulweni semasondvo. Njengekutsi
mhlawumbe wena lohleti lapho unemdlavuza, noma
unenkhatsato yenhlitiyo, noma intfo loyatiko kutsi utokufa
khona manje. Sitsa sikumisile. Sikuletse lapho ume.
Mhlawumbe ufike ekumeni ngaphmnbi kwekutsi sitsa
sikwendlule. Mhlawumbe kukhona lokutsite emphilweni
yakho, lokubangele kutsi ume. Noma ngabe kuyini, usenalo
litfuba lemhlangano lomkhulu. Asicocisane naYe ngako. Asente
lokutsite ngako. Akunandzaba kutsi sitsa siyini, asisisikhulu
kakhulu kuNkulunkuluwetfu. Sidzinga umhlangano lomkhulu.

94 Ngako Mosi wenyukela, emvakwendzawo letsite, sitosho
njalo, futsi wabamba umhlangano lomkhulu naNkulunkulu.
Bekangati kutsi utokwentanjani.

95 Mhlawumbe awati kutsi ufanele wenteni. Mhlawumbe
usoni, futsi wente sono lesingaka. Mhlawumbe ubheme sewuze
awusakhoni nekuchubeka ubheme, futsi awukwati nekuyekela.
Mhlawumbe unatse ute ungabe usaphindze unatse, futsi
awukhoni kuyekela. Mhlawumbe ute endzaweni lapho ugcwele
khona sono nenkhanuko, ute udzingeke ubuke kuwowonkhe
wesifazane lombonako, kuliphutsa. Noma, mhlawumbe sewuze
uhlaneketele ngisho netintfo temvelo. Mhlawumbe sewufile
ekugcineni. Anginandzaba kutsi ukuphi, Nkulunkulu usasolo
alungele kuta kuwe, emhlanganweni lomkhulu, futsi ucoce
ngako nawe. Mhlawumbe uhliphite likhaya lakho. Mhlawumbe
ushiye umyeni wakho, noma ushiye umkakho. Mhlawumbe
ubalekele bantfwana bakho. Kungahle kubekhona tintfo
letinengi kulemphilo, kutsi sitsa sikutsiye wangena kuto,
kodvwa, khumbula, mnaketfu, dzadze, usasolo unemalungelo
ekuba nemhlangano lomkhulu naNkulunkulu. Yebo, mnumzane.
Kucoce naYe. “Ulusito impela ngesikhatsi sekuhlupheka.”

96 Khona-ke siyabona kutsi Mosi bekanemhlangano lomkhulu.
Futsi mhlawumbe lona kwakungumhlangano lomkhulu, “O
Mholi lomkhulu wa-Israyeli, ngente konkhe loku ngekuyala
kwaKho. Ngi—ngibahole labantfu laba njengoba nje Ungitjele
kutsi ngikwente. Ngibambonyile labantfu ngengati. Ngehlise
tinhlupho ezulwini. Ngente konkhe Longitjele kutsi ngikwente.
Futsi naku lapho sikhona, sitsiyekile. Ngifanele ngentenjani,
Nkhosi na? Ngifanele ngibe nalomhlangano lomkhulu naWe.”
Futsi mhlawumbe lohleti esicongweni selidvwala, noma eme
edvute, ngelufa lwelidvwala, lapho Mosi bekakhuleka khona
kulena letsite, indzawo lekhetsiwe, kulesikhatsi lesibucayi.

97 Kwakufanele kubekhona lokwentiwako, noma nakungenjalo
bebayositilwa ngaphansi kwemasondvo etincola. Bebayofucwa
baphumelele, bonkhe bantfwana labancane bemaHebheru.
Tonkhe letotinswane letincane bebayotisacata, tinhloko tabo
etjeni. Nabomake babo bebayosikwa bavulwe, neyabo…
futsi bagagadlelwe, futsi nabo—nabobabe bato bebatobulawa.
Kwakunemzuzu lobucayi.
98 Kungahle kube nalolohlobo lolufanako lwesikhatsi
lesibucayi, mhlawumbe hhayi nje ngaleyondlela, kodvwa
mhlawumbe umdlavuza ukubambile. Mhlawumbe lesinye sifo.
Mhlawumbe sono sikubambile. Futsi kutokusitila phansi ngco
kukufake esihogweni sadeveli, kwehlukana naNkulunkulu.
Bamba umhlangano lomkhulu, ngekushesha.
99 Futsi ngesikhatsi lomhlangano lomkhulu ubanjelwe khona,
Nkulunkulu wema edvwaleni, eceleni kwaMosi. Futsi Watsi,
“Buyela entasi enkambu, Mosi. Buyela emuva ngco lapho
ucale khona. NginguNkulunkulu. Yehlela lapho futsi ukhulume
nebantfu, kutsi bachubekele embili. Ngitokwenta indlela uma
sekufika sikhatsi sekwenta indlela. Ngingu Nkulunkulu lowenta
indlela.”
100 Mosi, emvakwekuba umhlangano lomkhulu sewuphelile,
futsi wacoshwa eBukhoneni baNkulunkulu, ngemyalo
wekuya embili, wehla wase utsi, “Ungesabi, Israyeli. Mani
uthule, namuhla, futsi ubone eMandla aNkulunkulu wetfu.
Yani ngaselwandle. Unganyakati emyalweni. Umyalo utsi,
‘Chubekela embili!’ Live lesetsembiso letfu. Lesitsa lesi
sisendleleni yetfu, sisijubile. Kodvwa Nkulunkulu watsi,
‘Chubekela embili!’ Chubeka uhambe.”
101 Nguleyo indzaba ngelibandla namuhla. Nkulunkulu
uyakubita, futsi Ufuna kukunika siphiwo emvakwesiphiwo,
nemandla emvakwemandla, nemusa emvakwemusa. Kodvwa
uyatihlela wena, ke, “Ngingeke ngisachubekela embili, ngoba
libandla lingeke lingivumele.” Niyabona na? Kute indzawo
yekuma kuNkulunkulu, kute indzawo yelihlelo. Kute indzawo
yanoma ngumaphi emazinga latsite. Intfo yako kutsi, kuya
embili. Khuluma Livi laNkulunkulu bese uchubekela embili.
Chubeka nje uhambe. Chubeka usolo uhamba. Nkulunkulu utsi
kulungile, kulungile. Unemyalo wakho.
102 Uma batsi, “Yebo-ke, ngaya ebandleni lami, futsi bangitjela
kutsi bengingakafaneli ngenyukele kulelotabernakeli.
Ngidideke ngako konkhe manje, ngekutsi ngifanele ngibe
naMoya loNgcwele, noma cha.”
103 Lesetsembiso senu. “Senu, nesebantfwana benu, nesabo
bonkhe labakhashane, ngisho nabobonkhe labo iNkhosi
Nkulunkulu wetfu leyobabita.”
104 Ini? Khuluma Livi laNkulunkulu. Nkulunkulu washo njalo.
Chubekela embili. Ubukele sitsa sisakaka. Bukela Lwandle

loluBovu luvuleka. Bani nemhlangano lomkhulu. Chubekela
embili. Impela, lutovuleka. Nkulunkulu uyindlela yekuphepha.
Wenta indlela, lecondze ngco eveni lesetsembiso. Noma yini
leyangena endleleni yaKhe, Wayisusa endleleni. Uma noma
yini ingena endleleni yakho, khona-ke banini nemhlangano
lomkhulu naNkulunkulu. Kucoce naYe, futsi nichubeke.
105 Nguloko Nkulunkulu lakushoko ku-Isaya lapha. “O, wena
ugcwele tono. Tono takho tibovu njengengati. Awuti ngani futsi
sikhulumisane? Awuti ngani futsi ukukhulume kwendlule naMi
na? Umusa wami wenele.”

Umhlangano lomkhulu weLwandle loluBovu.
106 Eminyakeni leminengi leyendlula kwakukhona lomunye
umhlangano lomkhulu, ngitotsandza kukhuluma umzuzwana
nje. Leso kwakusikhatsi saKhisimusi lesingena kuso
manje, noma kungabakhona Khisimusi, noma cha.
Kodvwa kwakukhona umhlangano lomkhulu lowentiwe
eZulwini, kutsi lelicebo lekuhlengwa liyoba njani. Futsi
kwancunywa nguNkulunkulu, kutsi Bekatoba nguMuntfu,
kutsi Bekatokwehla futsi atsatse sicalekiso saKhe luCobo
sibesetikwaKhe lucobo. Bekungeke kube kuhle kuYe kutfumela
iNgelosi. Kwakungeke kube kuhle kuYe kutfumela noma
ngumuphi lomunye umuntfu. Ngisho noma Bekanemfana,
kwakungeke kube kuhle kuYe kutfumela umfanawaKhe.
107 Bekungeke kube kuhle kimi kwenta Josefa ahlupheke
ngetintfo tekwahlulelwa kwami. Bekungeke kube bulungiswa,
ngekwenta njalo. Uma ngendlulisa kwehlulela kwami, ngifuna
kukuhlenga, intfo kuphela lengingayenta kuhlupheka ngako,
cobo lwami.

Leso sibonakaliso. Loko kugadla kwekufa kuSathane.
108 Manje, mnaketfu loliKhatolika, futsi nalamanengi
emaPhrothestane ami, anginilimati. Kodvwa uma utama kwenta
Jesu abenguNkulunkulu longaphansana kwaNkulunkulu,
uMenta abengaphansi kwaNkulunkulu, umjuba tinyawo
taKhe, uMehlisa kutsi abengaphansi kancanyana kwenhloko
yaNkulunkulu futsi uMenta Nkulunkulu longaphansinyana.
Usephutseni lelikhulu.
109 Jesu bekanguMuntfu. Watibita Yena lucobo ngeNdvodzana
yemuntfu. Loko kwakusibhakela sekufa kudeveli.
110 Develi uphakeme, watakhela umbuso lomuhle kakhulu
kunamiKhayeli. Khayini, indvodzana yakhe, bekafuna kwenta
li-altari lelihle, konkhe ngaphandle kwetitselo netintfo.
Nkulunkulu akahlali kulolohlobo lwebuhle.
111 Kodvwa, Nkulunkulu, kushayangesibhakela sekufa
esonweni, bukani kutsi Ufika kanjani. Wakhetsa kuta kanjani
na? Kwakunemhlangano lomkhulu eZulwini. “Utokwehla
kanjani na? Utokwenta kanjani, Babe,” kwasho tiNgelosi.

112 “Ngitawuba ngulomunye wabo. Umtsetfo wami
wekuhlengwa, utsi, ‘Sihlobo semndeni lesisondzele.’ Futsi
Ngiyofanele ngibe nguMuntfu, cobo lwaMi.” Nguloko lokugadla
lokwashaya Sathane. Watalwa! Bekangehla nemaKherubi.
Bekangehla netitebhisi tegolide. Kwakungaba khona tingoma
tesive letihlatjela emazulwini, futsi Bekangaya emhlabeni, futsi
acoshe yonkhe intfo. Kodvwa ngesikhatsi Abamba umhlangano
lomkhulu, Wancuma kuta njengeluSwane.
113 Ku-Isaya 9:6, siyakutfola. “Sitalelwe uMntfwana,
siphiwa iNdvodzana; nahulumende uyobasemahlombe aKhe;
neliGama laKhe liyotsiwa nguMeluleki, iNkhosana yekuThula,
Nkulunkulu lonemandla, UYise longunaphakadze. Nangembuso
waKhe akuyubakhona kuphela.”

“Loku kutoba sibonakaliso kini, luSwane,” hhayi
Nkulunkulu, “luSwane.”
114 Bukani lapho Atalelwa khona. Kwakufanele kuncunywe,
emhlanganweni lomkhulu, lapho Atalelwa khona, kukwenta
4kuciniseke kutsi BekanguMuntfu. Watalelwa esitebeleni.
Wakhetsa, esikhundleni sa—sagadzi wasesigodlweni sematinyo
etindlovu kutsi aMletse, esikhundleni seNgelosi lephekeletelako,
esikhundleni sekugicita emaKherubi, ne—nemphahla
letidulile taseZulwini, Watichaneka Yena lucobo, Watifaka
esitebeleni, etikwemcuba wetilwane, lutfuli nemanyala elive.
BekanguMuntfu. Bekangesuye Nkulunkulu longaphansana.
BekanguMuntfu. Sitalwe njengoba sinjalo, ngenyakanyaka
yekutala, sivela esibeletfweni sewesifazane. Hhayi Nkulunkulu;
iMuntfu! Bekangesilutfo, futsi, akumangalisi, sibonakaliso
lesikhulu kunato tonkhe.
115 Niyabona emihlanganweni, sibonakaliso sekuhlola
lokufihlakele, Bukhona baNkulunkulu lophilako. Uyatibona
tibonakaliso ndzawo tonkhe, taKhe. Kodvwa ake ngisho
loku kuwe, mnaketfu, dzadzewetfu. Sasingakaze sibekhona
sibonakaliso, lesikhanga kakhulu, njengesibonakaliso kutsi
tiNgelosi letasitjela umelusi, “NitoMtfola esitebeleni, agocwe
ngetindvwangu.” Ungabona kutsi Nkulunkulu uyini. Nguloko-
ke. Kuyangetfusa, namuhla.
116 Kungani imvuselelo ingafika edolobheni, ngemvangeli
lotsite lomkhulu lowatiwako, nekuphakama nekwenyuka
lokukhulu, imeya yelidolobha, nakokonkhe lokuphakama
nekwenyuka, noma labagcoke kahle, futsi nalomphofu atsi
kubukelwa phansi na? Futsi nikhuluma ngemfundisi lotsite
lonemfundvo lenkhulu, kutsi angakhuluma emagama lamahle
kakulu lavele nje akitate kucondza kwakho, ngemavi lamakhulu
labaphuyile labangeke bawacondze, futsi nonkhe nibita loko
ngekutsi kukhulu.
117 Aniboni yini kutsi Nkulunkulu usekutehliseni na?
“Loku kutoba sibonakaliso. Loluswane luyobe lugocotwe

ngetindvwangu, futsi lubekwe emkhombeni, etikwemcuba
wetinkhomo netimvu.” O, hhe! Leso sibonakaliso. “Loku
kutawuba sibonakaliso kini. Nitawutfola loLuswane lapho.”
118 Tikhatsi letinengi, bantfu bacabanga kutsi, “Kulelincane,
litabernakeli lelidzala leligugile, labanye bafundisi labangabati
bo-ABC babo, tigebengu nebatsengisi betjwala lobungekho
emtsetfweni, futsi nakokonkhe lokunye, aphendvukile,
akukho mfundvo, futsi basebentise kubita emagama kwabo
kwaseningizimu njengewakhe, ‘kungakake ukwente,’ ne
‘kutfwala,’ na ‘yendlulisa,’ na ‘landza,’ awuyuze umtfole
Nkulunkulu lapho.”
119 Kodvwa ngulapho la uMtfola khona, agocotwe
ngetindvwangu, kutehlisa. Ucabanga kutsi kungena ngalenye
indlela lenkhulu. Uma ufuna kubamba umhlangano
wakho lomkhulu wangempela naNkulunkulu, tfola sicuku
sebantfu labanjalo, bese-ke nikhulumisana ngako kwendlule.
Ungawubona umsebenti waNkulunkulu, kutsi Akatsatsanga
kanjani lomunye umbati, umdvwebi lotsite lomkhulu nentfo,
futsi amnike inkhulumo yekuhlakanipha. Kodvwa Watsatsa
intfo leyayingesilutfo, wehla njengoba nje Enta endzaweni
yekucala.
120 Lomunye watsi, esikhatsini lesingesidze lesendlulile, “Uma
lokuhlola lokufihlakele nalokuphilisa loku, kanjalonjalo,
kwakukwa Nkulunkulu, tikhundla tekuphatsa taseKhatolika
betiyoba nako.”
121 Kungani tikhundla tekuphatsa temaJuda tingakabi nato na?
Asitalwanga esigodlweni. Satalelwa esitebeleni. Bekete tingubo
temsebenti wenyalitsi langatigcoka, kodvwa tidvwedvwe
letisuswe emhlane wenkhabi. Abekwe etikwendvundvuma
yemcuba; iNdvodzana yaNkulunkulu, litabernakeli lapho
Nkulunkulu bekahlala kulo. Nguleyondlela Lancuma ngayo
kuta. Futsi tsine sifanele sibe nabokhololo labagucukile babheka
emuva nemajazi lanemijiva nemisila, nalamakhulu, emasontfo
lamahle nemibhoshongo yegolide. “Loku kutoba sibonakaliso.
NitoMtfola etindvwangwini, agocwe ngetimphahla letiticephu,
futsi wabekwa emkhombeni. Nasoke sibonakaliso senu.”
122 Nkulunkulu uhlala ekutfobekeni; hhayi ekutigcabheni,
loko bekuhlala njalo kungumcondvo wadeveli. Nkulunkulu
ungena ekutfobekeni. “Leso kuyoba sibonakaliso.” Hhayi
Nkulunkulu longaphansinyana, kodvwa uMuntfu. UMuntfu!
Wakhala njengeluswane, ngesikhatsi AseLuswane. Wadlala
etitaladini, njengemfana, ngesikhatsi AsenguMfana. Wasebenta
esitolo sembati naJosefa, njengeMuntfu asemsebentini. Uyadla
ngesikhatsi Alambile. Wajuluka ngesikhatsi Eva kushisa.
Wakhala ngesikhatsi Adzabukile. BekanguMuntfu.
123 “Lesi kutoba sibonakaliso kini. Nkulunkulu utohlala
nani, ngekutitfoba…” Hhayi lenkhulu, indvodza lenkhulu



20 LIVI LELIKHULUNYIWE

letigcabhako, kodvwa lencane, iNdvodza lephansi lengenalo
limuva. Sibonakaliso! Loko kugadla kwekufa kudeveli,
khona lapho. Loko kukugadla lokubulalako kuwo onkhe
emahlelo nekutikhukhumeta, nako konkhe kutikhukhumeta
nenkhatimulo yalelive. Kugadla kwekufa, kutsi Nkulunkulu
waseZulwini wakhetsa kufika ngaleyondlela.
124 Nguloko lokwenteka emhlanganweni lomkhulu.
Kwakufanele kuncunywe. Nguleyondlela Lakhetsa kuta ngayo.
Bekangadzingeki kutsi ete ngaleyondlela. BekanguNkulunkulu
waseZulwini, kodvwa Wakhetsa kuta njengeluSwane. Wakhetsa
kufika ngaleyondlela. Nguloko lokwenteka emhlanganweni
lomkhulu eZulwini.
125 Ake ngibite lomunye nje, noma lemibili, imihlangano
lemikhulu. Ake ngibite lona. Kwakukhona sikhatsi…
emvakwekuphila lokuphelele kweminyaka lengemashumi
lamatsatfu nakutsatfu nehhafu lebeyiphiliwe. UMuntfu
lobekafuna kuphila kakhulu ngangoba ngifuna kuphila,
kangangoba nawe ufuna kuphila. UMuntfu Lobekanentfo
letsite lebekafanele ayiphilele, bazalwane Lebekabatsandza,
bantfu Lebekabatsandza, kushona kwelilanga Lebekatsandza
kukubona. Khumbulani, Jesu bekanguMuntfu. Nkulunkulu
bekakuYe.
126 Nako kufika sikhatsi, lapho uMoya lowawuhola khona
liWundlu, liTuba, kwakufanele kubekhona umhlangano
lomkhulu emkhatsini weliWundlu neliTuba, futsi Benta indzawo
yekuwubambela khona.
127 Emvakwekudla kwakusihlwa ngalobo busuku, bawela
umfudlana lomncane, iCedron, futsi, noma, ndzawanatsite,
futsi bawela lomfudlana, baya engadzeni lebitwa ngekutsi
yiGetsemane. Bekufanele babenemhlangano. Nkulunkulu
naKhristu badzingeka bacocisane ngako. LiWundlu neliTuba
kwafanele kuhlale ndzawonye. KwakuliTuba lebelidzingeka
likhulume naleliWundlu, futsi kwakukufa kweliWundlu.
128 Manje, ngesikhatsi Bahlala ngakulelodvwala, nato tonkhe
tiNgelosi tehla tivela eZulwini, kutolalela kulomhlangano
lomkhulu. O! KwakunaGabriyeli, Mikhayeli, Woodworm,
tonkhe tinkhulungwane tato, tihleti titungelete lidvwala.
129 Watsi kubafundzi baKhe, bakhandlekile, bebanetinkonzo
letinkhulu letinengi, bekadziniwe,mhlawumbe njengoba ninjalo
manje ekuseni. Kodvwa Watsi, “Ningalindza yini naMi li-awa
na? Ngoba ngifanele ngiye ngaleya futsi ngibe nemhlangano
lomkhulu. Ngifanele ngihambe ngedvwa.” Futsi uma ba…
130 Lomhlangano lomkhulu wabekwa. NeliWundlu, liselisha,
kuphila lokuhle, akukaze kubekhona kuphila lokunjalo.
Akukaze, akuyoze, kube kuphila lokunjengaloko liWundlu
lebelinako. Kodvwa manje Babe watsi, “Uyavuma na? Ngabe
lutsandvo lwaKho lwebazalwane baKho lukhulu ngalokwenele

na? Ngabe lutsandvo lwaKho lwalowo lonesono, live lelinukako
Lowatalelwa kulo, ngabe Uyabatsandza ngalokwenele
kulahlekelwa kuphila kwaKho na? Ngabe Uyabatsandza
ngalokwenele kutsi batsatse indzawo yabo, kutsi utfwale
tono tabo, ekufeni lokumatima kakhulu, kufa lokubucayi
na?” Wena…Bekungeke kubekhona lutfo lolwalufa lolohlobo
lwekufa ngaphandle kwaKhe.
131 Futsi kulowomhlangano lomkhulu, sincumo lesinje
sentiwa, yaze iNgati yopha eshiyeni laKhe. Bekangaphansi
kwebumatima. Tono telive tatisetikwaKhe. Wase-ke Ubuka
ebusweni beliTuba, futsi watsi, “Akungabi yintsandvo yaMi,
kodvwa intsandvo yaKho ayentiwe.”
132 O, singaba naso lesosincumo etinhlitiyweni tetfu manje
ekuseni na?Ningalahlekelwa nguleyo lencane, imphilo lengcolile
yakho na? Uyavuma yini kubuka ebusweni baKhe bese
utsi, “Akungabi yintsandvo yami na”? “Ngisidzakwa, kodvwa
angisayophindze nginatse. Ngingumgembuli; Angisayophindze
nginatse. Nginesimilo lesibi, kodvwa angisayophindze ngibe
ngaleyondlela. Ngingumcambimanga, kodvwa ngitokuyekela
namuhla. Ngingumuntfu longcolile. Kodvwa kulomhlangano
lomkhulu, manje ekuseni, ngitobuka ebusweni baKho, futsi
ngitsatse, njengeNkhosi yami Leyangifela, kwenta indlela yami
icace, ‘Hhayi intsandvo yami; intsandvo yaKho.’ Uma kungibita
likhaya lami. Uma kungibita umyeni wami, umkami, babe wami,
make wami, inhlanganyelo yami, bulunga belibandla lami, noma
ngabe kwabita ini. Kulomhlangano lomkhulu, manje ekuseni,
ngitsi ngifuna Moya loyiNgcwele waKho ahlale kimi. Ngivile
ngaWo. Ngifuna Wena ungene kimi. Hhayi wami, kodvwa
waKho. Leso sincumo sami.” Nkulunkulu ubite lendzawo,
hhayi ngetulu kwaletsite lephakeme, indzawo lesicongo, kodvwa
litabernakeli lelincane lelitfobekile lesekusele kancane kuwela
ekhatsi. Sinemhlangano lomkhulu.
133 Ake ngikhulume ngalomunye futsi umhlangano lomkhulu
lapha, umzuzwana nje. Labanengi bebangafundziswa.
Kwakunemhlangano lomkhulu emvakwekufa kwaKhe,
kungcwatjwa, nekuvuka kulabafile. Lokutsite kwakufanele
kwentiwe. Bebangemadvodza lanemcondvo wekuhlakanipha,
ngako kwakukhona lomunye umhlangano lomkhulu lobekiwe.
Siyakwati, eBhayibhelini, njengePhentekhosti.
134 Bebafanele babe nemhlangano lomkhulu. Futsi kwakufanele
kubekhona lokwentiwako, ngoba Jesu watsi, “Ningabe
nisashumayela. Ningabe nisahlabela. Ningabe nisaphuma
futsi niphindze nishumayele. Kodvwa ngifuna umhlangano
lomkhulu kanye nani. Futsi kulomhlangano lomkhulu,
ngitoletsa Moya loyiNgcwele. Kodvwa yenyukelani edolobheni
laseJerusalema, futsi lapho nilindze ngize ngibuye. Ngifanele
ngenyukele eZulwini, kubavumela batfokote. Futsi ngifanele
ngenyukele e—esiHlalweni sebukhosi,” umtimba, Jesu,

“kodvwa ngito…Sitoba nemhlangano lomkhulu enhla Lapho.
NaloNkulunkulu lohlala kiMi wetsembisile kutsi Bengingabuya
futsi, futsi Ngitawuba kini; nani, kini, kuze kube sekupheleni
kwekupheleliswa, umhlaba. Kuze kuphele konkhe, Ngitawuba
nani. Nalemisebenti lengiyentakoMine nani nitoyenta.”
135 Ngako bebangati kutsi bayoke bakwente kanjani loku,
ngako baya ePhentekhosti, nelikhulu nemashumi lamabili
bangena ekamelweni lelisetulu futsi bavala umnyango, futsi
balindza futsi balindza.
136 Inkhatsato ngatsi, uma singatfoli li—litfuba lekukhuluma
naNkulunkulu cishe emizuzwini lelishumi, sikhatsele, emadvolo
etfu evabuhlungu. Sifuna kusuka. Uma Angasiphendvuli
ngaloko lesikufunako, indlela lesicabanga ngayo, siyadzineka
ngaYe. “O, wotani, asicocisane ndzawonye.”
137 “Yenyukelani ePhentekhosti, ngifuna kukucoca nani.
Yenyukelani lapho nje bese niyalindza.”
138 Tinsuku letilishumi, bebakadze bahleti, bemile, bakhuleka,
yonkhe intfo, balindzele setsembiso. “Futsi khona masinyane
nje, imiphumela yemhlangano lomkhulu eZulwini yehla,
Moya loNgcwele, njengemoya lonemandla lovungutako, futsi
Wagcwalisa indlu yonkhe lebebahleti kuyo. Bagcwaliswa
ngaMoya loNgcwele.” Futsi bachubekela embili, bashumayela
Livi.
139 Uma sinemihlangano lemikhulu yemhlaba, ngalokuvamile
babenendzawo yabo lekhetsiwe. Futsi bentani kulomhlangano
lomkhulu na? Banatsa tinatfo, tinhlobonhlobo tetjwala.
Babhema tigazo nabosikilidi. Bacamba emanga kulomunye
nalomunye, futsi bakhohlise lomunye nalomunye, netinkhulumo
tekuthula temhlaba wonkhe.
140 Kodvwa uma Nkulunkulu abita umhlangano lomkhulu,
kuzila, kutihlanta, umkhuleko, kwemukela imiyalo, nekuya
embili. Lowo ngumhlangano lomkhulu waNkulunkulu. Hhayi
kudla lidzili, kodvwa kuzila. Kungesiko kutitika ngemanyala,
kodvwa kwehlukana, kutihlanta kuko konkhe kungalungi,
uma uhamba embikwaNkulunkulu. Utihlanta ngekukholwa,
ngekubhoca ihisophi eNgatini nekuhlanta inhlitiyo yakho,
nekuhamba embikwaNkulunkulu, kute sibe nemhlangano
lomkhulu. Ngulolohlobo lwemihlangano lemikhulu uma
uhlangana naNkulunkulu, khona-ke Nkulunkulu ukunika
imiyalo. Bese-ke uya embili, Uhamba nawe.
141 Miningi imihlangano lemikhulu lesingacabanga ngayo.
Kodvwa sikhatsi ngeke sivume. Ubekhona umhlangano
lomkhulu kamuva.
142 Kwakunemhlangano lomkhulu etinsukwini taMartin Luther,
engucukweni. Nkulunkulu wabita Martin Luther, kutsi ahambe
ayoshumayela kulungisiswa, futsi wakwenta.

143 Kwakukhona umhlangano lomkhulu lowawubanjwe
etinsukwini taWesley, eNgilandi, kutsi ashumayele
kungcweliswa, futsi njengobaWesley afakaza…
144 Ngaligcoka libhantji lakhe, libhantji lekugcina
lebekaligcokile, ingubo. Ngema epulpiti lakhe lapho ashumayela
khona emakhulu lalishumi nesihlanu njalo ekuseni ngensimbi
yesihlanu. Ngaguca ekamelweni futsi ngambonga Nkulunkulu
ngemphilo yakhe, yona kanye nje indzawo lafela kuyo.
Ekhatsi lapho, uMoya usetikwami, ngacabanga, “Yebo, Wesley
bekacinisile.”
145 Tingelosi letingcwele taNkulunkulu, naNkulunkulu,
wabamba umhlangano lomkhulu, kutsi kwase kusikhatsi
sekushumayela kungcweliswa, futsi bakhetsa Wesley. Futsi
bekacinisile kuko.
146 Kwase-ke kufika iPhentekhostali. Kwase kusikhatsi
sekubuyiselwa kwePhentekhostali. Kwabakhona umhlangano
lomkhulu lowabanjwa eZulwini. “Ngabe sekusikhatsi
sekutfulula kugcwala kwaMoya na?” Futsi Wehla, futsi
baWushumayela. Futsi siyaWutfola, futsi semukela Moya
loNgcwele.
147 Manje ngikholwa kutsi sikulomunye umhlangano lomkhulu,
loko kutsi, kuBuya kweNdvodzana yaNkulunkulu. Watsi
kubafundzi baKhe, “Angiwati umzuzu noma li-awa; akekho
lowatiko, ngisho netiNgelosi atati. Kodvwa kuyobakhona
umhlangano lomkhulu ngalelinye lilanga,” ngalenye indlela,
“naBabe utoncuma lowomzuzu leNgitobuya ngawo.” Ngikholwa
kutsi lowomhlangano lomkhulu uyachubeka. Tincumo
siyentiwa.
148 UMoya waKhe uta emhlabeni, ucine kakhulu, Uyoze
ume ebandleni, kuhlola imicabango yengcondvo. Njengoba
liBhayibheli latsi, “Livi laNkulunkulu liphilile, linemandla
kunenkemba lesika ngetinhlangotsi totimbili, lihlaba ngisho
nasemnkantjeni welitsambo, nemeHluleli wemicabango
yenhlitiyo.”
149 Ngesikhatsi Filiphu efika futsi waphendvuka, futsi
wahamba futsi watfola Nathanayeli, naNathanayeli waletfwa,
liJuda, enhla embikwaJesu. Futsi bekakadze amtjela ngaYe,
utsi, “Yebo-ke, Nathanayeli, ngani, etinsukwini letimbalwa
letendlulile, umdwebi lomdzala longati lutfo eta kuYe, futsi
Bekamati. Wabita ligama lakhe, wamtjela kutsi bekangubani.
Animati yini, lowo Mesiya umprofethi wetfu latsi uyofika,
anicondzi yini kutsi lowoMesiya bekatoba ngumprofethi,
umProfethi-Nkulunkulu na? Nango ke. NguYe lowo.”
150 Nathanayeli kufanele kutsi watsi, “Angikukholwa loko.
Ngitohamba ngitibonele mine.” Kodvwa ngesikhatsi ahamba
ayongena eBukhoneni baJesu, Jesu watsi, “Bukani umIsrayeli
lokungekho nkhohliso kuye.”

151 Futsi ngesikhatsi Enta loko, watsi, “Ungati nini Wena,
Rabi?”
152 Watsi, “Ngaphambi kwekutsi Filiphu akubite, ngesikhatsi
ungaphansi kwesihlahla, Ngikubonile.”

Watsi, “UyiNdvodzana yaNkulunkulu. Uyinkhosi ya-
Israyeli.”
153 Ngesikhatsi, lowesifazane waseSamariya, anemadvodza
lasihlanu, eta kuYe. Futsi watsi…Ngesikhatsi acala kutfola
emanti akhe, wabona leliJuda, lihleti.Watsi, “Ase uNginatsise.”
154 Niyabona, Woma, njengeMuntfu. BekanguMuntfu.
Emtimbeni waKhe, BekanguMuntfu. EMoyeni,
BekanguNkulunkulu. “Nkulunkulu wahlala kuKhristu, enta
kutsi live libuyisane naYe.”

Watsi, “Ase uNginatsise.”
155 Watsi, “Ngani, akusilo lisiko.” Ngalamanye emagama,
“Sinekubandlululana. Awukafaneli ungicele loko.”

Watsi, “Kodvwa kube kuphela bewati kutsi Ngubani
lobewukhuluma naye.”
156 O, angati noma, manje ekuseni, uma sati kutsi yini
lekulendlu. Kube kuphela besati kutsi Moya loyiNgcwele, cobo
lwaKhe, Loyo lotofakaza ngatsi noma amelane natsi, ngeluSuku
lekwaHlulelwa, ukhona khona lapha ekamelweni, futsi wati
imicabango yetfu.
157 “Kube kuphela bewati kutsi Bekungubani lolokhuluma
nawe, bewutocela kiMi emanti.”

Watsi, “Lomtfombo ujulile.”
158 Wachubeka nekukhuluma naye waze Wabamba umoya
wakhe. Futsi Watsi, “Hamba ulandze indvodza yakho nite
lapha.”

Watsi, “Anginayo.”
159 Watsi, “Ushito kahle. Bewunalasihlanu, nalena lohlala nayo
manje ayisiyo indvodza yakho.”
160 Watsi, “Mnumzane, ngiyabona kutsi ungumprofethi Wena.
Manje siyati, umaMesiya efika, Uyokwenta letintfo leti. Kodvwa
Ungubani Wena?”
161 Jesu watsi, “NginguYe.” O, hhe! “NginguYe, lolokhuluma
nawe.” UMuntfu phaca, acela kunatsa, hhayi intfo lenkhulu
lehlotjisiwe levela eZulwini. Hhayi siHlalo sebukhosi
lesiMhlophe sihleti lapho, kodvwa uMuntfu acela emanti
ekunatsa, kucedza koma kwaKhe! “NginguYe lolokhuluma
nawe.”
162 Futsi wagijimela edolobheni wase utsi, “Wotani, nibone
uMuntfu Longitjele tintfo lengitentile. Leso akusiso yini
sibonakaliso saMesiya na? Akasuye yini loYo?”

163 Loyo Lofanako uprofethiwe, nebaprofethi emuva
eThestamentini leLidzala. Watsi, “Kuyoba lusuku lapho
bayojoyina ngalenye indlela libandla nje, futsi baye
esontfweni futsi babebantfu labalungile impela. Futsi bayoba
netinhlangano netintfo. Futsi kuyoba lusuku loluhwalele,
kungabi mnyama kungabi nekuKhanya. Kodvwa ngesikhatsi
sakusihlwa, kuyoba kuKhanya.” Letotiprofetho tifanele
tigcwaliseke.

164 Niyakhumbula, itolo ebusuku, umhlangano lomkhulu wetfu
eZulwini? Nkulunkulu bekaletse tonkhe tiNgelosi, lapho,
kutobamba umhlangano lomkhulu, Lebekangenta ngaye livi
lemprofethi lifezeke, ukhiphe Eliya…noma ngicondze kutsi
Ahabi ngephandle lapho, kumbulala.

165 Manje kunemhlangano lomkhulu lochubekako eZulwini.
Tibane takusihlwa tilapha. Emabhomu e-athomu netintfo
kulenga ndzawo tonkhe, futsi sisesikhatsini sekugcina.
Imihlangano lemihulu yeMhlaba seyifike ekugcineni. Sikhatsi
saNkulunkulu lesiphutfumako siyeta. LamaVi afanele
agcwaliseke kubeTive. “Lemisebenti lengiyentako Mine nani
nitoyenta.” Sikhatsi silapha. Umhlangano lomkhulu ubanjiwe.
UMoya ulapha.

166 Manje, mngani, sengivala, ngisho loku. Usemhlanganweni
lomkhulu, manje ekuseni. Ukuwo. Futsi licala lakho
selilungele kucela kucolelwa. Licala lakho—lakho lekugula
selilungele kucelelwa kucolelwa embikwaNkulunkulu
lonesihawu. Sifo sakho sesono sesilungele kutocelelwa
kucolelwa embikwaNkulunkulu lonesihawu, futsi ciniseka kutsi
uyakwemukela.

167 Ngoba, ake nginitjele, ngitokhuluma ngemhlangano
lomkhulu wekugcina loyoke ubanjwe. Nkulunkulu bani
nesihawu. Yinye kuphela intfo leyokuma lapho, ibuyisane.
Loko kweHlulelwa. Futsi intfo kuphela leniyobuyisana ngayo,
kungesikhatsi nemukele iNgati yaJesuKhristu, njengekucolelwa
kwenu, futsi nigcwaliswe ngaMoya waKhe. Kunemhlangano
lomkhulu lapho wonkhe wesilisa atohlangana khona, wonkhe
wesifazane utohlangana, wonkhe umntfwana utohlangana.
Kunendzawo lekhetsiwe lapho lowomhlangano lomkhulu
utobanjelwa khona, futsi kutobakhona siHlalo sebukhosi
lesikhulu lesiMhlophe sekweHlulela lesibekiwe. Nkulunkulu
uvumele baprofethi baKhe kutsi babuke ekhatsi, futsi watsi,
“TiNcwadzi tavulwa, nalenye iNcwadzi, leyiNcwadzi yekuPhila.
Tinkhulungwane letilishumi letiphindvwe katinkhulungwane
letilishumi tebafundisi netiNgelosi tiMkhonta.”

168 Khona-ke, kwakubhaliwe, “Uma lolungile asindziswa
kalukhuni, siyobonakalaphi soni nalongamesabi nkulunkulu
na?”

169 Kutobanjani kuma kwakho kulowomhlangano lomkhulu?
Ungahle kube wayigega yonkhe, phansi emphilweni yakho.
Ungahle uphume kulomnyango, manje ekuseni, futsi ugege
lona. Kodvwa, mngani wami, angeke uze uwugege loyo.
Utoba Lapho. “Ngoba kwabekwa kwaba kanye kutsi
umuntfu afe, kodvwa emvakwaloko kweHlulelwa.” Kutawuba
nalomhlangano lomkhulu lapho sonkhe siyoma ndzawonye.
Futsi sitotiphendvulela ngalokusa loku, kwalomhlangano
lomkhuluwasemhlabeni lesiwubambemanje ekuseni.
170 Uma usoni, yemukela sihawu saKhe sisakhuleka, lapho
nisakhotsamisa tinhloko tenu.
171 Ngaphambi nje kwekutsi sikhuleke, nani netinhloko tenu
tikhotseme, angati, manje ekuseni, nihleti kulomhlangano
lomkhulu, uma Moya loyiNgcwele angakasho kuwe,
“Unelicala.”

Futsi mhlawumbe wena utsi, “Moya loyiNgcwele, Uyabona,
kufana naloku.”
172 NgulokoMosi lakusho emhlanganweni lomkhuluWelwandle
loluBovu. “Kufana naloku, Nkhosi. Ngite lapha, kodvwa
angikwati kuchubeka. Kukhona lokutsite endleleni yami.”
173 Kungahle kubekhona lokutsite endleleni yakho. Kodvwa,
khumbulani, Nkulunkulu watjela Mosi, “Hamba, ukhulume
nebantfwana baka-Israyeli, futsi uchubekele embili.”
174 Uma ungatsandza kukhunjulwa evini lemkhuleko,
ungatiphakamisa nje tandla takho bese utsi, “Ngikhulekele,
mnaketfu.” Nkulunkulu akubusise. Hhe! Kuso sonkhe
lesakhiwo, emadazini etandla.
175 Babe loseZulwini, ngaleliphimbo lelephukile njalo
livitsikile, ekushumayeleni, kodvwa ngandlela tsite, lenye,
Moya loyiNgcwele lomkhulu unikete bantfu umcabango lowa
wucondziswe. Ngesikhatsi, umprofethi atsi, “Wotani manje,
asicocisane ndzawonye, isho iNkhosi.”
176 “Manje wotani, asibambe umhlangano lomkhulu lomunye
nalomunye, khona ngco esitulweni lapho sihleti khona. Ngihleti
lapha, eceleni kwakho. Ngikhuluma nawe.”
177 “Kodvwa, Nkhosi, ngonile,” kusho soni. “Ngente lokunengi
kakhulu. A—angikholwa kutsi Bewu ngangitsetselela, Nkhosi.
Ngisidzakwa. Ngiyingwadla. Ngingiyo, o, umuntfu loneligama
lelibi. Angikholwa, Nkhosi, bekuyobakhona litfuba lami.”
178 Khona-ke siva emaVi lamahle abuya, “Noma tono takho
tibovu njengengati, titawuba mhlophe njengelichwa. Naloku
nje tibovu njengebubendze; babulala tinswane letinengi
ngaphambi kwekutsi titalwe, ne—netintfo lebetesabeka. Naloku
nje betibovu njengebubendze, tiyobamhlophe njengeboya
beliwundlu.” Sihawu sini! “Asizindle ndzawonye,” kusho
Nkulunkulu manje.

Asite, sibambe lomhlangano lomkhulu, Nkhosi.
179 Futsi—futsi Wena ukhuluma nebantfu baKho. Baphakamisa
tandla tabo, loko kukhombisa kutsi Uhleti ngakubo. Ngoba
kubhaliwe emBhalweni, “Akekho umuntfu longeta kiMi, uma
Babe waMi angamdvonsi kucala. Futsi konkhe loko Babe
laNginika kona kutokuta kiMi. Futsi Ngiyobanika kuPhila
lokungunaphakadze, futsi ngibavuse ngeluSuku lwekugcina.”
180 Manje siphe, Nkhosi, kutsi ngamunye lophakamise tandla
tabo, nalabo laba ngakatiphakamisi tandla tabo, nomakuphi
lapho imihlangano yaKho lemikhudlwana yemuntfu ngamunye
ibanjelwa kulesakhiwo njengamanje, nebantfu, kwangatsi
bangemukela umusa waKho lotsetselelako futsi bagcwaliswe
ngaMoya waKho, futsi bagezwe eNgatini yaKho. Futsi
ekupheleni kwemgwaco, kwangatsi Ungatsi, “Kwenteke kahle,
nceku yami lenhle, leyetsembekile. Bewetsembekile ngaloko
kusa, eSitaladini i-Eighth nePenn, manje ngena etintfokotweni
teNkhosi, lelungiselelwewena kusukela kwasekelwa umhlaba.”
181 Nkhosi, Nkulunkulu wami naBabe wami, ngibanikela kuWe.
Ngingeke ngisaphindze ngente. Ngingumshumayeli waKho nje,
futsi ngingeke ngisaphindze ngente. SebaKho. Sebentana nabo,
Babe, ngekwetidzingo tabo, tenhlitiyo yabo. Sibavumela…
noma sibanikela kuWe, eGameni leNdvodzana yaKho, Jesu
Khristu. Amen.
182 Uma nike nacaphela, etabernakeli, angivumeli bantfu
kutsi bahambe badvonse bantfu baye e-altari. Angikholelwa
kuloko. Uma Nkulunkulu angakuletsi, ngeke kukusite ngalutfo
kulomunye umuntfu. “Akekho umuntfu longeta uma Babe
waMi angamdvonsi. Nako konkhe loko Babe…” NaBabe
uyakudvonsa ngoba ligama lakho liseNcwadzini yekuPhila
yeliWundlu. “Futsi konkhe loko LaNgiphe kona kutawuta
kiMi.” Noma ngabe usesitulweni sakho, e-altari, noma ngabe
ukuphi, utokuta. Loko kuliciniso impela. Jesuwasho njalo.
183 Ngako manje, nine bantfu labatsandzekako leniphakamise
tandla tenu, sinyatselo lesilandzelako kini kutsi nitsatse,
uma ninga kabhabhatiswa, kubhabhatiswa eGameni laJesu
Khristu kuko kutsetselelwa kwetono tenu. Leso sitsako semutsi
nekusetjentiswa kwawo sadokotela, Dokotela Simoni Phetro,
lobekanetikhiya teMbuso, nekunitjela kutsi ningene kanjani.
184 NgeluSuku lwePhentekhosti, batsi, “Sifanele senteni kuze
sisindziswe na?”
185 Watsi, “Phendvukani, ngulowo nalowo wenu.” Nguloko
lenikwentile nje. “Khona-ke bhabhatiswa eGameni laJesu
Khristu kuko kutsetselelwa kwetono tenu,” kukhombisa
kubantfu, nelive, kutsi uyakholwa (kufa, kungcwatjwa,
kuvuka kwaJesu Khristu) Watsatsa tono takho. “Khona-ke
niyokwemukela siphiwo saMoya loNgcwele. Ngoba lesetsembiso
senu, nesebantfwana benu, kulabo labakhashane, ngisho

nabobonkhe labo iNkhosi Nkulunkulu wetfu leyobabita.”
Landzela loyomyalo.
186 Uma kungekho kuleli tabernakeli, etabernakeli lapho
uya khona, libandla lapho uya khona, noma ngabe kukuphi,
ningahlali ngephandle. Shesha ube ngumtimba wemakholwa
akamoya. Yani e-Assemblies of God, ichurch of God,
iPentecostal Oneness, iPentecostal Twoness, Bakamtsatfu,
noma kungaba yini. Anginandzaba kutsi uyaphi, kodvwa
shesha uye ebandleni. Faka inhlanganyelo yakho ekhatsi lapho.
Uma bafundzisa tintfo letincane, mhlawumbe, longatenti;
awusho kutsi, “Yebo-ke, uMnaketfu Branham akalifundzisanga
kanjalo.” Yebo-ke, akwenti mehluko, nakanjani. Uma unaMoya
loNgcwele, chubeka. Bani nabo. Sifucele phambili. Sonkhe si—
sitokuta kumunye, nakanjani.
187 Ngesikhatsi lithempeli laSolomoni lijutjwa, emhlabeni
wonkhe, lajutjwa emhlabeni wonkhe jikelele, ematje labukeka
ahlekisa, nako konkhe lokunye. Kodvwa ngesikhatsi bacala
kuhlangana ndzawonye, kwakungekho kuhhuma kwelisaha
noma umsindvo wesandvo. Iminyaka lengemashumi lamane
ekwakhiweni kwelithempeli, abazange sebeve ngisho kunye
kushaya kwasandvo, noma kunye kuhhuma kwelisaha. Tonkhe
tajutjwa nje kahle.
188 Onkhe lamabandla lamakhulu, lanaMoya loyiNgcwele,
ayohamba ndzawonye ngco etindzaweni tawo letifanelanako,
ngaloloSuku, eMtimbeni waKhristu, kwentelwa luHlwitfo.
Ngako nje kufika lapho bakholwa khona liVangeli.
189 Manje, bangani bami labaligugu, bengingati kutsi ngitsetse
sikhatsi senu lesinengi kangako. Angati kutsi sikhatsi sini
lengifika ngaso. Ngabe kwakugabence insimbi yemfica noma
insimbi yelishumi, noma lokutsite na? Ngensimbi yelishumi.
Angikwati…Ngabe nguleso, lesidze kangako ngempela na?
Kube lukhuni kutsi ngikukholwe.
190 Sinesikhatsi semkhuleko walabagulako nje. Sabetsembisa
loko. Manje, umzuzu munye nje. Uma nje nitosinika imizuzu
lelishumi nesihlanu. Nje…Ngikholwa kutsi sekuyimizuzu
lelishumi nesihlanu kushaye, ngako sitotsatsa nje leyo mizuzu
lelishumi nesihlanu ewashini lami. Lalelani. Akukho lutfo…
191 Umsebenti wakho wekucala, uma ugula, kusobala, uya
kudokotela wakho. Wenta konkhe langakwenta. Uma angeke
asaphindze ente, unelilungelo lekuya kudokotela lomkhulu
longuCwephesha-ke.Manje, asikaphambani nabodokotela.
192 Nginebangani labanengi labaligugu lababobhululu
bami, emadvodza lakahle lakholelwa kuNkulunkulu. Futsi
ngiyabakhulekela, futsi baya ngikhulekela. Kunjalo. Batfola
sigulane lebangeke benta lutfo ngaso. Labanengi bodokotela
labakahle, kusobala, ngiyalibamba ligama labo. Mhlawumbe
abakagcwaliswa ngaMoya loNgcwele netintfo, kodvwa

bangemadvodza lalungile. Batsi, “Mnaketfu Branham, akukho
lengingakwenta ngalesosifo; uma utositsatsa.”

193 Ngitsi, “Kutfumele ngale. Ake ngi…Ngingeke ngikhone
kukwenta. Ngitokuvumela kuJesu, ngikunikela kuJesu Khristu,
Akente.” Niyabona na? Ngako loko kuhle.

194 Kodvwa, bukani. Uma kwenteka noma ngukuphi
kuphiliswa, Khristu uyoba nguYe lolokwentako. Dokotela
angasusa lokuvimbile, akhokhe litinyo, noma—noma ajube
indzawo, akhiphe tfunjana, asuse, ajube umdlavuza, ajube
asuse insumpe, noma ahlindze; noma lenye intfo letsite,
afake shevu kuwe, kubulala emagciwane. Kodvwa akukho
lokungaphilisa ngaphandle kwaNkulunkulu, ngoba kutofanele
kube ngulokudaliwe, kukhule kubuyele emuva. Futsi akukho
mutsi loyodala. Niyabona na? Munye kuphela uMdali, loyo
nguNkulunkulu. Khona-ke, Tihlabelelo 103, niyabona. Yonkhe
imiBhalo icinisile. “NgiyiNkhosi Lephilisa tonkhe tifo tenu.”
Loko akusho kutsi dokotela akanayo incenye kuko. Yebo, unayo.
Uma ngephula umkhono wami, umsebenti wami kutsi ngiye
kudokotela lowatiko kutsi ngiwubeke kanjani lowomkhono,
kodvwa angeke awuphilise lowomkhono. Angalibeka kuphela,
abeke ematsambo emuva endzaweni. Bese-ke Nkulunkulu
uletsa ikhalsiyamu nakanjalonjalo, futsi udala kwekwakha
kutsi ngekhatsi emkhonweni wami, loko kukukhulisa kubuye
ndzawonye. Nkulunkulu ungumphilisi. Niyabona na?

195 Manje, besisolo sishumayela kuleliviki. Lisiko lemaJuda
lebantfu, esikhatsini semaJuda, lalitohamba, libeke tandla
etikwalabagulako. Nguloko labakwenta. Yonkhe intfo
yayibekwe etandleni. Kwakuluhlelo lwemaJuda. Kodvwa
kwakungakaze kube ngaleyondlela kubeTive, nhlobo.
Ngesikhatsi indvodzakati yaJayiru (umphristi loliJuda),
ngesikhatsi afa, watsi kuJesu, “Wota, ubeke tandla taKho etikwe
mntfwanami futsi utophila.” Beka tandla taKho etikwakhe.

196 Kodvwa ngesikhatsi Aya engcungcutheleni yemaRoma,
watsi, “Angikafaneli kutsi Ute ngaphansi kwendlu yami.
Mani ngephandle lapho la Ukhona, futsi ukhulume Livi nje.”
Walicondza leligunya Jesu lebekanalo. Watsi, “Ngingumuntfu
longaphansi kweligunya, ngine…” Bekayindvuna yelikhulu.
Kwakusho—kwakusho emadvodza lalikhulu ngaphansi kwakhe.
Watsi, “Uma ngitsi kulendvodza, ‘Yenta loku,’ iyakwenta.
Naleyondvodza, ‘Yenta loko,’ iyakwenta.” Watsi, “Futsi
Uneligunya etikwato tonkhe tifo, nako konkhe kuhlaseleka,
nako konkhe. Bonkhe basemyalweni waKho. UnguMkhuteli
lomkhulu.” O, ngiyakutsandza loko.

197 Loko ngisho kutsintsa inhlitiyo yaJesu. Futsi Wagucuka
ngalesosikhatsi, kubantfu laba ngemaJuda, futsi Watsi,
“Angikakutfoli kukholwa lokunjalo ka-Israyeli.”

198 Wesifazane waseSirofenikhe, umGriki webeTive, uta kuYe
futsi watsi, “Nkhosi, nginemntfwana lolele phansi lapha, kutsi
develi umkhatsata ngetinhlobonhlobo.” Mhlawumbe bekanesifo
sekunklinklita noma luhlobo lolutsite lwekuhlanya. Watsi,
“Usesimeni lesibi kakhulu. Ungamphilisa na?”
199 FutsiWatama kukholwa kwakhe. “Ngani,”Watsi, “akukuhle
kutsatsa sinkhwa sebantfwana usiphe tinja.” Bayibita
ngenja. Futsi ngaletotinsuku, inja yayingulenye ye…cishe
njengengulube, intfo lephansi kunato tonkhe letatikhona. Watsi,
“Akukuhle kiMi kutsatsa sinkhwa sebantfwana, futsi nginiphe
nine tinja.”
200 Watsi, “Lelo liciniso, Nkhosi.” O, ngiyakutsandza loko. “Lelo
liciniso.” Watsi, “Kodvwa, Uyati, tinja, ngaphansi kwelitafula,
tidla timvutfu tebantfwana.” Loko kwaMtsintsa.

Watsi, njengoba wenta ngalelelinye lilanga, Hattie, intfo
lefanele.
201 Wagucuka futsi Watsi, “Ngenca yalelivi, develi sewuyishiyile
indvodzakati yakho.” Kwakungadzingeki kutsi aye kuye futsi
abeke tandla etikwakhe.

NgeluSuku lwePhentekhosti, ngesikhatsi Moya loNgcwele
ehla…
202 Filiphu waya entasi eSamariya. bebangemaJuda hhafu,
ngako, ngesikhatsi ehla, bekafanele abeke tandla etikwabo,
kutsi bemukele Moya loNgcwele. UMoya loNgcwele wawu
sengakefiki ngisho nakumunye wabo, noko, ngako batfumela
base batfola Phetro. Bebabhabhatiswe eGameni laJesu,
ngako benyuka base batfola Phetro naJohane, eJerusalema,
enhlokohhovisi. Base bayehla futsi babeka tandla etikwabo,
base bemukela Moya loNgcwele. Wase-ke Phetro wenyukela
endlini yaKhoneliyusi…Niyabona, bekafanele ababeke tandla.
Bukani, Tento te 19, ngesikhatsi lesosicuku semaJuda e-Efesu,
bekafanele abeke tandla etikwabo, kutsi bemukela Moya
loNgcwele.
203 Kodvwa, asesendlini yaKhoneliyusi, “Asakhuluma lamaVi,
Moya loNgcwele wehlela etikwabo.” Akukho kubeka tandla.
Moya loNgcwele wehla ngesikhatsi beva liCiniso. Balambile
futsi baLilindzele.
204 Ngabe nilambele kuphiliswa, manje ekuseni na? Khona-
ke akukhulume Moya loyiNgcwele, uma Jesu anguye itolo,
namuhla, naphakadze. Niyakukholwa loko na? Ngabe Watsi,
“Lemisebenti lengiyentakoMine nani nitoyenta”?Watimemetela
kanjani Yena lucobo kubantfu, kutsi abe nguMesiya wabo,
Mesiya wemaJuda na? Wakwenta kanjani kumaJuda na?
Ngekubatjela imfihlo yenhlitiyo yabo. BaMcondza, Mesiya.
Bangakhi lowatiko kutsi loko kuliciniso na? Impela.

205 Ngesikhatsi Phetro efika, futsi Watsi, “Ligama lakho
unguPhetro.” Futsi watsi…Noma, “Ligama lakho ungu
Cephas.” Watsi, “Utobitwa ngaPhetro. Ligama lababe wakho
kwaku nguJonase.” Loko kwakucatulula. Bekati kutsi lowo
kwaku nguMesiya.
206 Ngesikhatsi Filiphu ahamba futsi watfola Nathanayeli,
Watsi, “Uyi…Ungulolungile, indvodza leyetsembekile.”

Watsi, “Manje, Rabi, Ungati nini na?”
207 Watsi, “Ngaphambi kwekutsi Filiphu akubite, ngesikhatsi
ungaphansi kwesihlahla, Ngikubonile.” Emamayela lalishumi
nesihlanu kutungeleta tintsaba, luhambo lwelusuku,
“Ngikubonile.”

Watsi, “Wena uyiNdvodzana yaNkulunkulu, iNkhosi ya-
Israyeli.”
208 Wehlela kumaSamariya. Bekanesidzingo sekwendlula
lapho. Ngani na? Wehlela kumaSamariya. Futsi kwakukhona
wesifazane waseSamariya, futsi ngako Wacabanga kutsi
Bekatovele amnike sibonakaliso saMesiya. Wase utsi, “Hamba
ulandze indvodza yakho nite lapha.”

Watsi, “Anginandvodza.”

Watsi, “Ushito kahle, ngoba unalasihlanu.”
209 Watsi, “Mnumzane,” ngalamany’emagama kanjena,
“besisolo sibheke Mesiya kutsi efike, futsi Utoba ngumProfethi-
Nkulunkulu. Futsi siyati, uma Efika, Utositjela letintfo leti.
Ngako, Ufanele ube luhlobo lolutsite lwemprofethi.”

Watsi, “NginguMesiya. NginguYe lolokhuluma ngaye.”
210 Washiya lelodziwo lemanti, ingwadla futsi ishisekele, kutsi
bekanesimo lesinjani, wase ugijimela edolobheni, futsi watsi
kulawo madvodza, “Wotani, nibone uMuntfu Longitjele loku
senhlitiyweni yami. Loyo akusuye yini Mesiya na? Akusuye yini
Mesiya?”
211 Akuzange nakanye kuke kwentiwe kubeTive. Cha,
mnumzane. Lolu lusuku lwabo, ngesikhatsi kuKhanya
kwakusihlwa.
212 EmaJuda aseveni manje, kulawula umhlaba. Ngalesinye
sikhatsi bakwenta. Bayabuya. Bukisisani lowomkhiwane
uveta emacembe awo, ngaleya. Caphela liJuda, noma ngabe
likuphi, ikhalenda yaNkulunkulu, utotfola. Akayuze amshiye
Israyeli. Kodvwa Israyeli bekafanele aphumphutsekiswe.
Angikusho loku esikhundleni salona lohleti lapha. Kodvwa
Israyeli bekafanele aphumphutsekiswe, kute asinike litfuba.
Batsandze. Ningakhatsateki, bayochakaza futsi. “Loko sibotfo
lesikushiyile, inkhasa ikudlile. Loko inkhasa lekushiyile,
sikhonyane sikudlile. Kodvwa Ngiyobuyisela, isho iNkhosi.”

Loko kwasekudliwe nje, kwesikhatsi tsite, kuze singeniswe.
Emehlo etfu avulekile.
213 Manje kuyini na? Lusuku lwetfu luyaphela. EmaJuda
acala kubutsana futsi, ndzawonye, njengoba Nkulunkulu asho.
NetiBane takusihlwa tiyakhanya, ngani na? Tiphi letiBane
takusihlwa na? ENshonalanga. Bakhanya eMphumalanga,
eJudeni, bantfu basemphumalanga, ekucaleni. Bekulusuku
lolumnyama kubemahlelosontfo kanjalonjalo, kodvwa
kuKhanya kwakusihlwa kuyokhanya kubeTive, umbala
wasenshonalanga. Naku lapho sikhona manje, ekugcineni. Si—
siseWest Coast. Uma ungachubekela embili, ubuyela emuva
eMphumalanga futsi. Imphucuko ihambe ngaleyondlela. Ngako,
kuKhanya kwakusihlwa kuyakhanya, “Jesu Khristu longuye
itolo, namuhla, naphakadze.”

Asikhuleke.
214 Manje, Nkhosi, laba bonkhe baKho. “Livi kukholwa
kuta ngekuva, kuva Livi laNkulunkulu.” Futsi, Nkulunkulu,
Wenta emaVi aKho abonakaliswe, kufakazela kubantfu kutsi
UnguNkulunkulu. Manje akwateke, manje ekuseni, kutsi
UnguNkulunkulu, futsi ngiyinceku yaKho, ngibatjela liciniso
lekuPhila lokuPhakadze. NgaJesu Khristu iNkhosi yetfu,
siyakhuleka. Amen.
215 Ngiyakholwa, Billy ungitjelile ngephandle lapho, kutsi
bekukhona si—sicuku lesikhulu semakhadi ekukhulekelwa,
bantfu labanengi lapha. Singeke sibenyuse bonkhe, niyakwati
loko, kuko ku—kukufakazela loko, noma nje kute nibone. Manje,
Nkulunkulu akadzingi kutsi ente loku. Futsi wonkhe umuntfu
uyakwati loko na?
216 Jesu bekangadzingi kutsi aphilise noma ngubani ngesikhatsi
Asesemhlabeni. Benikwati loko na? Kodvwa Wakwenta, kute
kugcwaliseke lokwakhulunywa ngumprofethi. Ngabe kunjalo
na?
217 Wenta loku, kute Livi ligcwaliseke, “Njengoba kwenteka
emihleni yaseSodoma, kuyoba njalo ekuBuyeni kweNdvodzana
yemuntfu.”
218 Niyacaphela, bebanaBilly Graham na-Oral Roberts, bona,
ngelusuku lwaseSodoma. Emadvodza lanjengawo ehla futsi
ashumayela kuba seSodoma edolobheni.
219 Kodvwa labakhetsiwe Abrahama nelicembu lakhe
kwakulicembu lelibitelwe ngaphandle, ngephandle eceleni.
Nhloboni yeNgelosi leyahlala emvakwayo futsi yabashumayela
na? Bukisisani. LeNdvodza ihleti lapho, yatsi YayisiHambi eveni
lakulelinye live. Lutfuli etimphahleni taYo. Yayisandza kudla nje
incenye yelitfole, yanatsa lubisi kumake, idla emacebelengwane,
na-Abrahama. Ngesikhatsi, mhlawumbe bekanesibhulo
setimphungane, acosha timphungane, ngesikhatsi Asakwenta,
ahleti lapho, adla. Futsi emvakwekuba Sekahambile…

Abrahama waMbita nga, “Elohim, Somandla.” Kodvwa
BekanguMuntfu; Nkulunkulu kubantfu baKhe. Manje bukani
kutsi Wentani, kutsi Wati kanjani. Wahlala lapho wase
ukhuluma na-Abrahama. Watsi…Manje, kwekucala kutsi
Bekahlangane na-Abrahama, kwekucala kutsi Abrahama
bekaMbonile, futsi ati.
220 Nalamanye emadvodza bekatochubeka ayongena eSodoma.
Futsi behlela lapho futsi bashumayela, futsi baphumphutsekisa
bantfu. Akusiko yini loko lokwentiwa kushunyayelwa
kweliVangeli, kuphumphutsekisa longakholwa na? Caphelani.
221 Kodvwa Lona wema emuva lapho neliBandla lelikhetsiwe,
Abrahama nelicembu lakhe, labasokiwe, labo sibili.Watsi…
222 Loti be—bekunguye lobekahlala kulelidolobha, futsi
insikhatsi lesidze. Futsi niyabona kutsi emadvodzakati akhe
anjani, nekutsi emadvodzana akhe bekanjani, nayoyonkhe intfo.
Loko kufana nelive nje namuhla, iSodoma, sono nayoyonkhe
intfo. Lelo libandla, lelikhona ngeligama nje.
223 Kodvwa liBandla, lakamoya, licembu lelibitelwe
ngaphandle, lelehlukanisiwe. Hlobo luni lweNgelosi leta kubo
na? Manje ake sikubukisise. Manje, khumbulani, iNkhosi
yenu yatsi, “Njengoba kwakunjalo ngalesosikhatsi, kuyoba
njalo ekuBuyeni kweNdvodzana yemuntfu.” Jesu washo njalo.
“Emazulu nemhlaba kutawendlula, kodvwa emaVi aMi angeke
ehluleke.” Manje lalelisisani, futsi nithule.
224 Manje, leNgelosi lena ikhulumile na-Abrahama. Yatsi,
“Abrahama, uphi umkakho, Sara?” Wati kanjani kutsi washada
na? Wati kanjani kutsi bekanemfati na? Futsi Wati kanjani
kutsi ligama lakhe kwaku nguSara na? Akukejwayeleki,
kwakungesiko na?

Futsi Abrahama watsi, “Usethendeni, emvakwaKho.” Uh-
huh.
225 Watsi, “Abrahama, ngekubona kutsi—kutsi uyamkholwa
Nkulunkulu, futsi utoba yindlalifa eveni, bonkhe beTive
nabo bonkhe bayoletfwa eMbusweni ngeNtalo yakho,
ngeyakho…lesetsembiso sentiwa kuwe, Ngingeke ngigcine
noma yini le prom-…noma yini ifihliwe kuwe, Abrahama.” O,
ngiyakutsandza loko. “Angeke ngikufihlele loku, Abrahama.
Kodvwa uNgikholiwe, ngaloloswane, iminyaka lengemashumi
lamabili nesihlanu. Manje sewuneminyaka lelikhulu
budzala, futsi unemashumi layimfica. Kodvwa, Abrahama,
ngekwesikhatsi sekuphila…” Etetsamelini leticubene, niyati
kutsi ngicondze kutsini, tinsuku letingemashumi lamabili
nesiphohlongo. Besamile, iminyaka lengemashumi lasihlanu,
noma ngetulu, ya, iminyaka lengemashumi lasitfupha
ngaphambi kwaloko. Watsi, “Ngekwesikhatsi sekuphila naSara,
Ngitokuvakashela futsi, futsi utoletsa loloswane.”

226 NaSara, emvaKwakhe, ethendeni, tivalo telithende
tivalekile, ahlekela ngekhatsi. Nje…[UMnaketfu Branham
ufanekisa ngekwenta—Umhl.] Futsi watsi kuye lucobo,
“Bengingaba nenjabulo nenkhosi yami na?” Uyibita ngekutsini
indvodza yakho na? “Ngingabanayo yini injabulo nenkhosi yami
futsi, ngekubona kutsi sengigugile, futsi sewugugile, futsi?”
227 NaleNgelosi, nemhlane waYo ufulatsele, yatsi, “Uhlekeleni
Sara na? Yini leyamenta ahleke na?” Aniboni na? Hlobo luni
lwaMoya, hlobo luni lweNgelosi, kwakunguloko, avakashela
leloBandla lelikhetsiwe lapho na?
228 Manje, Jesu washo leyontfo lefanako iyokwenteka
ngaphambi nje kwekuBuya kwaKhe. Loko kuyoba sibonakaliso
sekuBuya kwaKhe.
229 Asibite lilayini lalaba khulekelwako. Wenta setsembiso.
Uyasigcina. Manje, lapho, ndzawanatsite ngalapho, ngifanele
ngibite bantfu labasihlanu noma labasitfupha, njengoba
labanengi bangema lapha. Nonkhe nine labanye kholwani
nje. Bukisisani. Uma ungenalo likhadi lekukhulekelwa
futsi usukume lapha, loko akusho ngisho nayinye intfo.
Ngikuphonsela insayeya. Naku loku…
230 Naku iNtalo ya-Abrahama leyakwenta, Jesu, ngesikhatsi
Asemhlabeni.
231 Ngalelinye lilanga, Bekendlula esicukwini sebantfu. Futsi
bonkhe bebatsi, “Halo, Rabi. Sawubona ekuseni, Dokotela.
Unjani, Mfundisi? Ngiyajabula kuhlangana naWe, Mfundisi.
Ngiyajabula kuba naWe ngalapha. Ngitobamba umhlangano
sisesengalapha na?”
232 Nalowesifazane lomncane tatane bekanesidzingo, ngako
watsi shelele wadzabula esicukwini wase utsintsa sembatfo
saKhe. Ngoba watsi ngekhatsi kuye, “Uma nje ngitotsintsa
leyoNdvodza lengcwele.” Niyabona na? Kukholwa kwakhe.
Niyabona na? “Uma ngiMtsintsa, ngitosindza.” Ngako
waMtsintsa, futsi wabuyela esicukwini. Watsi, “O, ngicinisekile
kutsi sengiphilisiwe, ngoba ngiyakukholwa loko. Ngikukholiwe.
Ngiyati sengiphilisiwe. Ngi—ngikholwa nje kutsi lomopho
sewumile njengamanje. Ngiyakukholwa nje.”
233 Jesu wema, watsi, “Awusho, ngubani loNgitsintsile na?”
Umbuto lonje pho!
234 Phetro watsi, ngalamany’emagama, “Nkhosi, yini indzaba
ngaWe na?” LiBhayibheli latsi waMekhuta. Watsi, “Uchaza
kutsini ngaloko na? Ngani, wonkhe umuntfu uyaKutsintsa!
Kutsi Uta kanjani kutsi…Wena, unguMesiya, awesabi yini
kutsi Utotiveta Wena lucobo lapha phambi kwalabantfu laba,
‘Ngubani loNgitsintsile na?’ Futsi ngiyabheja bekunemakhulu
lasihlanu laKutsintsile emzuzwini wekugcina. Ungatsini, intfo
lenjengaleyo na?”

235 Watsi, “Kodvwa loku kwaba kutsintsa lokwehlukile.
Ngiyabona kutsi ngiphelelwe ngemandla.” Emandla, noma
ngubani uyati emandla kucina. “Ngaphela emandla. Emandla
aphuma kiMi.”
236 Futsi Wacalata, wacalata. Niyabona, kunekukholwa
ngephandle lapho, ndzawanatsite. Wacalata, futsi Watfola
lowesifazane lomncane. UMoya loyiNgcwele lowawukuYe,
ekugcwaleni, waMcondzisa ngco kulowesifazane lomncane.
Leyonkinga yekopha lebekanayo, Watsi, “Kukholwa kwakho!
Manje, angikaze ngikuphilise. Angikaze ngitihlanganise
ngalutfo nako, kodvwa kukholwa kwakho,” (ku-Bani
na?) “kuNkulunkulu, Lengimmelele, kukholwa kwakho
kukusindzisile.”
237 Manje, liBhayibheli latsi Unguye itolo, namuhla,
naphakadze. Loko kutsi, kuyafana emgomeni, kuyafana
emandleni, kuyafana esimeni sekubuka tintfo. Nkulunkulu
lofanako lowaphila kuKhristu, uhlala eBandleni, hhayi kakhulu
kangako saWo. Bekangenasilinganiso, sinaWo ngesilinganiso.
Kodvwa kutsi uma bewunesipunu lesigcwele semanti,
elwandlekati, lamakhemikhali lafanako lakulolwandlekati,
akulesipunu lesigcwele. Niyakukhumbula loko. Kunjalo.
NguNkulunkulu lofanako.
238 Manje, liBhayibheli lasho, kumaHebheru, washo kutsi, “Jesu
Khristu khona manje ungumPhristi loMkhulu lonekuvelana
nebutsakatsaka betfu.” Bangakhi lokwatiko loko na? Yebo-ke,
uma AngumPhristi loMkhulu lofanako, Bekangeke yini ente
ngendlela lefanako uma Atsintseka na?
239 Siyini na? Umlomo waKhe. Sitinikela kuYe, nemavi etfu
awasiwo emavi etfu. “Ungazindli kutsi utotsini, ngoba akusuwe
lolokhulumako. NguBabe lohlala kuwe. Uyakhuluma.”
240 Ndzawanatsite, bekukuphi loko, Billy, lekucala kuya
kulemashumi lasihlanu, noma lekucala kuya kulelikhulu?
[UMnaketfu Billy Paul utsi, “Likhulu.”—Umhl.] Lekucala kuya
kulelikhulu.
241 Ngalokwejwayelekile, bantfu bajakela lelokhadi lekucala,
ngako sitokuyekela loko umzuzu. Asicale enombolweni
lengakejwayeleki, ake sitsi, lemashumi lamatsatfu. Ngubani
lonelikhadi lekukhulekelwa lemashumi lamatsatfu na?
Phakamisa sandla sakho.
242 Nguliphi—nguliphi leluhlavu leligama? [UMnaketfu Billy
Paul utsi, “B.”—Umhl.] B, Bwemashumi lamatsatfu. Kulungile.
243 Buka emakhukhwini akho, dvonsa likhadi lakho
lekukhulekelwa. Futsi uma lapho…[Lomunye umfo utsi,
“Khona lapho.”—Umhl.] Yebo-ke, lalelani, uma kute emashumi
lamatsatfu, ngani, sitocala kulenye indzawo ke. Sito—sitocala
e…[UMnaketfu Billy Paul utsi, “Khona lapho, ngemuva.”]
Utsini? [UMnaketfu Neville utsi, “Nango ke.” UMnaketfu Billy

Paul utsi, “Emuva, ngesencele.”] O, ngiyacolisa. Ngiyacolisa.
Kulungile. Wota lapha, mnumzane.
244 Lemashumi lamatsatfu nakunye. Ngubani lonelikhadi
lekukhulekelwa lemashumi lamatsatfu nakunye,
ungasiphakamisa sandla sakho na? Emashumi lamatsatfu
nakunye. Wota khona lapha, mnumzane. Emashumi lamatsatfu
nakubili. Ngubani lonelikhadi lekukhulekelwa emashumi
lamatsatfu nakubili na? Wena, dzadze lomncane? Emashumi
lamatsatfu nakutsatfu. Ngubani lonelikhadi lekukhulekelwa
lemashumi lamatsatfu nakutsatfu na? Ungasiphakamisa sandla
sakho na? Lodzadze, lapha. Kulungile, dzadze. Emashumi
lamatsatfu nakutsatfu. Emashumi lamatsatfu nakune. Kuya
ekhadini lekukhulekelwa lemashumi lamatsatfu nakune?
Wena, mnumzane? Emashumi lamatsatfu nesihlanu. Emashumi
lamatsatfu nesitfupha. Emashumi lamatsatfu nesitfupha.
Ngubani lonelikhadi lekukhulekelwa lemashumi lamatsatfu
nesitfupha na? Ngabe ngiligejile na?

Unemashumi lamatsatfu nesitfupha, dzadze lomncane?
Emashumi lamatsatfu nesikhombisa. Lodzadze udidekile
lapha. Tfola…Nguliphi likhadi lakho lekukhulekelwa na?
Uyabona kutsi likuphi. [Lodzadze utsi, “emashumi lamatsatfu
nesihlanu.”—Umhl.] Emashumi lamatsatfu nesihlanu.
Ngiyacolisa, dzadze. Kulungile, tfola indzawo yakho. Bafana
lapho batonibeka lapho nitawubakhona.

Emashumi lamatsatfu nesikhombisa, emashumi lamatsatfu
nesiphohlongo, emashumi lamatsatfu nemfica, emashumi
lamane. Asibabone basukuma. Kunalabatsatfu manje.
Emashumi lamatsatfu nesiphohlongo, emashumi lamatsatfu
nemfica, emashumi lamane. Emashumi lamatsatfu nemfica,
emashumi lamane. Lekucala, lesibili, lesitsatfu, lesine, lesihlanu,
lesitfupha, lesikhombisa, lesiphohlongo, lemfica, ngiyacabanga
nguloko-ke. Emashumi lamane, emashumi lamane nakunye,
emashumi lamane nakubili, emashumi lamane nakutsatfu,
emashumi lamane nakune, emashumi lamane nesihlanu. Akutsi
lawomakhadi ekukhulekelwa avele: likhadi lekukhulekelwa,
kute kuyofika emashumini lamane nesihlanu, kusukela
emashumini lamatsatfu kuya emashumini lamane nesihlanu.

Manje, uma ungakhoni kusukuma…Unalo likhadi
lekukhulekelwa, mnumzane na? Unalo, kulungile, yani laphaya.
Angiboni kuphela indvodza lekhubatekile yinye. Ihleti lapha
esitulweni semasondvo. Manje, uma akhona longenawo
emakhadi ekukhulekelwa, manje, asati…Ngiyacabanga
ngitfola kuminyana lapho, ngako ngi…Kulungile. Kulungile.
Ngito—ngito—ngitokuma, emzuzwini nje. Kulungile. Asinayo
indzawo lapha, niyabona, kutsi kwentiwe ngalokuhlelekile.
245 Manje, bangakhi ekhatsi lapha longenalo likhadi
lekukhulekelwa, kepha noko, uyagula, futsi ufuna

Nkulunkulu akuphilise na? Phakamisa sandla sakho. Yebo-
ke, ngalokuphatsekako ndzawo tonkhe, ngiyacabanga, nje cishe
yonkh’indzawo.

Kulungile, manje, ngitonibuta, uma nitsandza, kulemizuzu
lembalwa lelandzelako…Lokukutsi, sengitsetse sikhatsi sami
manje.

Kodvwa, naku lemancamu nomangabe leLivi licinisile noma
cha! Loku kuyakufakazela!

Manje, ake ningibuke ningacalati.

Noma ngubani lapha uyati, kutsi, kube bengingakwenta,
bengingaphilisa wonkhe wenu. Kodvwa liBhayibheli lasho,
kutsi, “NgiyiNkhosi Nkulunkulu wenu Lophilisa tonkhe
tifo tenu.” Kuncike ekuKholweni. Tonkhe letintfo leti
lengitishumayele kuleliviki, kute kufike kulesikhatsi lesi,
nasentasi emphilweni yami, bekususelwe etikwemisebenti
leseyicedziwe yaKhristu eKhalvari. Uma nikukholwa, nguloko
kuphela Nkulunkulu lakucelako: “Uma nitokukholwa, nitoba
nako lenikucelako.”

Manje, mayelana netibonakaliso netimanga letibonakalako,
Wakwetsembisa loko. Kucala, Wahlala ebandleni (Ini?)
baphostoli, baprofethi, bafundzisi, bavangeli, belusi. Loko
kuhleleka kwaNkulunkulu ebandleni, kuphelelisa labangcwele.

Manje, ngifuna ngamunyewenu kutsi ninginake ningacalati.

Manje, kukhona nje cishe umuntfu munye kulelo layini
lalabakhulekelwako lengicabanga kutsi ngiyamati. Futsi
nguleya ndvodza legcoke isudu lemhlophe. Angikhoni
kubita ligama layo. Kodvwa ngi—ngikholwa kutsi uvela
ndzawanatsite, cishe, enhla ngaseCarolina, noma lokutsite.
Ngi…Ungumtsengisi wetimoto noma lokutsite. Ngike
ngacocisana naye. Angilati ngisho neligama lakhe. Kodvwa
ngi…Futsi ecinisweni, a—angati kutsi yin’indzaba ngaye.
Ngi…Nkulunkulu uyakwati loko. Bengingeke ngikutjele kutsi
yini lengalungi ngaye. Kodvwa ngicabanga kutsi bonkhe labanye
batihambi kimi. Angibati.
246 Bangakhi ngephandle lapha lowatiko kutsi angati lutfo
ngani na? Phakamisani tandla. Yebo, mnumzane. Manje,
liBhayibheli latsi, “Uma Moya loyiNgcwele sekefikile, Uto…”
(Intfo yekucala, Moya loyiNgcwele utokwenta ini na?)
“…wembula letintfo leti kuwe, lengitifundzisile.” Ngabe
kunjalo na? Khona-ke Bekangentani na? “Anikhombise tintfo
letitako, abenguMembuli wemfihlo yenhlitiyo.” Bekatokwenta
umsebenti lofanako Jesu lawenta.
247 Manje, bangakhi lokholwako kutsi Jesu wacedza licebo
lensindziso nekuphilisa, eKhalvari na? Impela. Ngako, mayelana
naloko, sekuphelile konkhe, akunjalo na? Sekuphelile konkhe.

248 Kodvwa intfo kuphela Langayenta kutsi akwetfuse,
noma kuniletsa ekucondzeni kutsi Usenguye Nkulunkulu
futsi uyasigcina setsembiso saKhe. Ngako, ekwenteni
kanjalo, Ugcoba bashumayeli. Lawo ngulamadvodza
lakahle eme khona lapha, nalamanengi emuva lapho.
Uyabagcoba kutsi bashumayele. Ngisibambiso lesiphuyile
semshumayeli. Unginika loku, ngekushumayela kwami,
niyabona, esikhundleni. Ngoba, angikafundzi futsi angati lutfo,
niyati kutsi ngicondze kutsini, kuba sifundziswa lesikhulu
noma yini, noma umfundzi. Kodvwa Unika lamadvodza
lamatfuba ekwenta loko, futsi akhuphukela lapho ngaphansi
kwekuphefumulelwa futsi ashumayele. O, bebangasho
lokunengi emizuzwini lesihlanu kunalebengingakusho ngeli-
awa, ngoba, ngaphansi kwekuphefumulelwa, njenge nganono
noma umshinigani ngekushesha aLishayela lehla ngco,
njengekungceveta ngehhamela yekugcoba tinsimbi. Niyabona
na?

249 Mine, niyabona sipho sami singulenye intfo letsite:
Ngifanele ngitsatse sikhatsi sami futsi ngidadishe ini…futsi
ngilindze ngibone kutsi Moya loyiNgcwele ungitjela kutsini
lokulandzelako. Futsi niyabona, akukho empeleni emgceni
wami. Kodvwa noko ngiyakwenta, kute ngakhe libandla,
kubenta bati kutsi umcabangowami uyini waKhristu.

Ngalokwejwayelekile emihlanganweni, nginemshumayeli
lokahle longishumayelelako. Kodvwa manje, manje sesikhatsi;
leli li-awa, emvakwekuba Livi selishunyayeliwe: Khona-ke
kutsiwani ngako na? Uma nje kukushumayela, suka uhambe,
yebo-ke, awukwati. Kodvwa uma Efika ngalapha, futsi
afakazele kutsi loko Lakushito kuliCiniso, khona-ke, mnaketfu,
kusematsangeni akho, ke. Kunjalo, nguwe.

Manje, uma Moya loyiNgcwele atokuta manje ekuseni
etetsamelini, futsi ente ngayo impela indlela Lenta ngayo
ngesikhatsi AkuJesu Khristu, bangakhi ekhatsi lapha
labatokholwa kutsi Nkulunkulu wake wabasetikwetfu; khona-
ke unatsi, kuKhristu; manje kitsi, eBandleni na? Impela.

Manje, uma ningabona manje, awudzingi kutsi ubekwe
tandla, uma ulikholwa sibili. “Kwatsi Phetro asakhuluma
lamavi, Moya loNgcwele wehlela etikwabo.” Niyabona na?
“Angidzingi, wota ubeke tandla encekwini yami: shano Livi
nje, futsi nguloko kuphela Lofanele ukwente.” Nibone kutsi
niyintalo ya-Abrahama yini manje. Nkulunkulu akente konkhe
lolokunye.

Babe loseZulwini, njengemuntfu, njengenceku, lelo livi lami
leliphelile. Uyakhuluma kusukela emvakwaloku, Nkhosi. Akube
njalo, kutsi batokwati kutsi Wena unguNkulunkulu emkhatsini
webantfu. EGameni laJesu, Amen.

250 Manje, njengendvodza, nayi indvodza lefana nje, yebo-ke,
bengingasho, kutsi, ngesikhatsi Nathanayeli efika embikwaJesu.
Ngekwati kwami, asikaze sihlangane; sitihambi lomunye
kulomunye. Kodvwa Nkulunkulu uyayati lendvodza, angiyati.
Enkhumbulweni yami angikaze ngimbone, ngaphandle uma
kwentekile nje kwaba sesitaladini ndzawanatsite, futsi
ngahlangana naye ngephandle lapha, wachawula sandla
sakhe, noma watsi, “Unjani, mnumzane?” noma lokutsite-
lokunye, kwasekuseni, nguloko kuphela lengikwatiko. Kodvwa
Nkulunkulu uyayati lendvodza.Manje, uma JesuKhristu anguye
itolo, namuhla, naphakadze, khona-ke Une…uma lomuntfu
agula, khona-ke, mayelana nekuphiliswa, Sewuvele ukwentile.
Jesu sewuvele ukucedzile loko. Kodvwa nje ngandlela tsite
kumtfola, kholwa, kwati kutsi Jesu ukhona lapha.
251 Manje watsini Jesu na? “Sibonakaliso, njengoba sasinjalo
eSodoma, siyokwentiwa kanjalo ngetinsuku tekugcina.”
“Lemisebenti leNgiyentako mine,” lekhombisa kutsi Nguye
Kanye lona lebebana Abrahama. “Angakabikhona Abrahama,
NGIKHONA.” Beka nguleyoNgelosi. Futsi lapha U…Nangu
Yena, laphamanje ekuseni, iNgelosi lefanako, ihlala kitsi.
252 Manje, lendvodza ingahle ibe ngu—ngumkhohlisi. Ingahle
ibe ngumzenzisi. Ingahle ibe ngumphikinkholo. Ingahle ibe
ngu—ngulongcwele. Yena, angati lutfo ngaye. Ume lapho nje.
Kodvwa uma Moya loyiNgcwele atokuta futsi embule, kuye,
akabe lijaji kusukela lapho kuchubeke. Uyati. Uma Moya
loyiNgcwele angamtjela lobekukhona emphilweni yakhe, impela
yena, uma loko kuliciniso, bekangakholwa kutsi kuyoba njani
emphilweni yakhe. Ngabe kunjalo na? Kube Bekangasho kutsi
bekunjani, kutsiwani ke ngaloko lokuyoba ngiko na? Manje,
utokwati kutsi kucinisile noma cha, noma bekungiko.
253 Dokotela, uyakukholwa loku. Wena namake, nobabili,
niyakukholwa. Nalolomunye dokotela ahleti emuva lapho, naye,
avela eSpringfield, eMissouri. Niyabona na? UMoya loyiNgcwele
usekhatsi lapha manje.
254 Indvodza lenenhloko lemphunga lapho, bahlala ngephandle
e-AlbenMotel ngephandle lapha. Uphetfwe yintfo letsite eceleni
kwakho. Awusuye walapha, kwekucala nje. Uwase Canada.
British Columbia. Vancouver. Uvela eFinland. Kiitos.
255 [Lomnaketfu utsi, “Kiitos, naNkulunkulu akubusise.”—Umhl.]
Nkulunkulu akubusise. Hamb’ekhaya; sewusindzile. Jesu
Khristu uyakusindzisa.
256 Uyakholwa na? Angiyati lendvodza. Angati manje kutsi
ngitsiteni kuyo. Lowo kwaku nguMoya loyiNgcwele akhuluma.
257 Lesinye sihambi. Angiyati lendvodza, angikaze ngiyibone
emphilweni yami. Ngicabanga kutsi sitihambi. Ngabe kunjalo,
mnumzane na? [Lomnaketfu utsi, “Kunjalo. Kunjalo.”—Umhl.]

258 Angikaze ngiyibone lendvodza, angati lutfo ngayo. Manje
hloniphani impela. Futsi uma ngingati lutfo ngalendvodza,
neNkhosi itongitjela lokutsite ngayo, khona-ke impela loko
bekungacinisa kutsi kutsatsa intfo letsite lengetulu kwemuntfu
kwenta loko. Ngabe kunjalo na? Manje uma nje nitohlonipha
ngekutitfoba sibili, futsi nibukisise, futsi nicaphele. Futsi uma
Moya loyiNgcwele akubita kanjalo, aKwemukele. Kukholwe,
ngayo yonkhe inhlitiyo yakho.
259 Umfokati. Intfo yekucala, ufuna insindziso. Usidzakwa.
Kunjalo impela. Awusuye waku lelidolobha. Uvela kulelinye
lidolobha, lidolobha lase-Indiana. Yebo. Ngikholwa kutsi yiNew
Castle, intfo lefana naleyo. Kunjalo impela. Um-hum.
260 Nine, ngandlela tsite lenye, ngibona lomunye umuntfu…
unewesifazane, kuchumene…Uphi Lyle Woods na?
Ngumkakhe. Ulapha manje. Ufuna kukhulekelwa, naye. Yebo,
mnumzane. Uyakholwa kutsi Nkulunkulu angangitjela kutsi
yini inkhatsato yakho na? Inkhatsato yenhlitiyo. Utokholwa
ngayo yonkhe inhlitiyo yakhe, angaphiliswa.
261 Ngiyamlahla loyodeveli kuwe, loko kukwenta unatse tjwala.
Yani ekhaya, eGameni laJesu Khristu, futsi ungaphindze
ukunatse futsi. Ubhabhatiswe eGameni laKhe leliligugu, kususa
tono. Futsi ngiyamlahla lodeveli, kwangatsi angendlula kuwe.
Amen.
262 Chubeka. Nkulunkulu akubusise, mnumzane. Tono takho
titsetselelwe manje. Hamba, ungabe usona.
263 Bani nekukholwa kuNkulunkulu. Ungangabati. Kholwa
ngako konkhe lokukuwe.
264 Sitihambi lomunye kulomunye, dzadze lomncane.
Niyakholwa kutsi Khristu usati sobabili na? Nangu wesifazane
emtfonjeni, neMsindzisi wetfu. Awusuye lowesifazane, kanjalo
nami Angisuye. Kodvwa uMoya waKhe uphila kute kube
phakadze. Lowesifazane, lona wesifazane losemusha eme
lapha, une…Uma beningaKubona, emkhatsini wakhe
nami ngulokuKhanya kweNgelosi ime lapha. Kodvwa nje
ngaleya kwaloko sitfunti, nalelotfunti likufa, bumnyama.
Kungumdlavuza. Lomdlavuza utfolakele, ematfunjini. Awusuye
wakulelive, nawe. Uwase Kentucky. Usuka eLaGrange,
eKentucky. Kunjalo. Nkhosatana Johnson, ngiyakutjela kutsini.
Uma ukholwa, ngayo yonkhe inhlitiyo yakho, buyela ekhaya,
naJesu Khristu uyakusindzisa. Uyakukholwa loko na? [Dzadze
Johnson utsi, “Ngiyakholwa.”—Umhl.]
265 Ngiyamlahla lodeveli lotsatsa imphilo yalowesifazane.
Etikwetisekelo tekuvuka kwaJesu Khristu, manje ngiphonsela
Sathane insayeya, futsi amtjele kutsi usidalwa lesehluliwe,
kutsi Jesu Khristu wamehlula eKhalvari. Futsi njengenceku
yaNkulunkulu, ngaphansi kwelugcobo lwaMoya loNgcwele,

kutsi, umyalo nginikwe yiNgelosi, Ngiyamlahla lodeveli, ngenca
yemphilo yalowesifazane. Akaphile, ONkhosi. Amen.
266 Buyela ekhaya, utfokote futsi ujabule, ubonga iNkhosi.
Ungangabatimanje. Ungabi nekungabata engcondvweni yakho.
267 Ubukeka ucotfo impela futsi umsulwa ngaloko, dzadze.
Uma ukholwa, leyonkhatsato yelidlala lophetfwe ngiyo, sifo
sekucacamba kwematsambo, kukholwe ngayo yonkhe inhlitiyo
yakho, kutosuka kuwe.
268 Manje, lodzadze lomncane weva Intfo letsite khona lapha,
ngoba kunemoya emkhatsini wabo bobabili, niyabona. Wena,
wakho ulungile, futsi. Kholwa nje, ngayo yonkhe inhlitiyo
yakho.
269 Futsi empeleni, lodzadze lomncane eceleni kwakhe lapho.
Yebo, nguwe lolohleti lapho, ubuke etulu, ukhuleka. Uh-
huh. Leyonkhatsato yelicolo, kholwa ngayo yonkhe inhlitiyo
yakho. Nawe, futsi, bewunenkhatsato yelicolo, futsi. Ngako vele
wenyuke uye ekhaya manje, usindze.
270 Uyakholwa, yonkhe inhlitiyo yakho na? Ulapha ngenca
yendvodzakati yakho. Indvodzakati yakho isibekelwe kufa.
Ngumdlavuza. Netimo takhe takamoya atisikahle kakhulu.
Yebo, mnumzane. Ungulowehla -enyuka, aphuma angena, futsi
ugezwe lapha. Uyalibona leloduku loliphetse ngesandla sakho
na? [Lodzadze utsi, “Yebo, mnumzane.”—Umhl.] Uyakholwa
kutsi loyo nguMoya loyiNgcwele lokhuluma lapha na?
[“Ngiyakholwa.”] Angibe naleloduku.
271 Nkhosi, eGameni laJesu Khristu, ngilahla simo
sendvodzakati yakhe. Ngemavi amake wakhe, kwangatsi
kungasebenta etikwakhe, eGameni laJesu. Amen.
272 Hamba; ungangabati. Bani nekukholwa. Angaya ekhaya
manje. Ubeke leloduku etikwakhe. Kholwa. Bani nekukholwa
kuNkulunkulu.
273 Kunewesifazane, uma ungambona. Uvale emehlo akhe.
Liduku lakhe liphakeme, uyakhuleka, usula emehlo akhe.
Utsintse Intfo letsite, dzadze. Awukatsintsi mine, kodvwa
utsintse Yena. Manje, unemitsambo lecumbile, inkhatsato
yebesifazane, tifo letelakanyanako tato tonkhe tinhlobo.
Kunjalo, akunjalo yini? Phakamisa sandla sakho uma loko
kuliciniso. Kulungile. Manje hamba uye ekhaya, usindze.
274 Utsintseni na? Ngifuna kunibuta. Ngubani, utsintseni
lowo wesifazane na? UmPhristi loMkhulu. Niyacondza na?
Jesu Khristu, iNdvodzana yaNkulunkulu, ukhona. “Uma
ungakholwa!”
275 UMoya usetetsamelini. Banini ngulabakholwako. LeyoNsika
yeMlilo lekulesitfombe lesi lapha, ihamba etetsamelini.
Nguwesifazane longibukako ngco. Kume etikwakhe. Tandla
tiphakeme kanjena, neliduku emlonyeni wakhe. Unenkhatsato

ngenhloko, luhlobo lwesimo semuzwa wenhloko. Kunjalo.
Uyangikholwa kutsi ngingumprofethi waKhe na? Uyakukholwa
loko kutsi nguKhristu akhuluma nawe na? Yani ekhaya,
kutophela. Kholwa ngayo yonkhe inhlitiyo yakho.

276 Indvodza lehleti ngemuva kwakhe ngco lapho, intfo letsite
lenye lechumene nayo mayelana neCampbellsville, eKentucky.
Uh-huh. Unenkhatsato yesibindzi, nawe; yelidlala lebesilisa;
ingati lephakeme. Uyakholwa ngenhlitiyo yakho yonkhe,
mnumzane na? Uma ukwenta, phakamisa sandla sakho uma
letotintfo ticinisile. Utsintseni na? Utsintse uMuntfu lotsite,
umPhristi loMkhulu. Hamba, ukholwe, futsi ululame.

277 Nangu wesifazane, lotsi kuba nemtimba lomkhulu,
lohleti lapha nesandla sakhe siphakeme sigace yena.
Ngikholwa kutsi ngiyamati loyo wesifazane. Ngike ngambona
ndzawanatsite. Uyakhuleka. Unenkhatsato ngenhloko yakhe.
Futsi masinyane ngesikhatsi ngitsi “inhloko,” kuloyo lomunye
wesifazane, emizuzwini lembalwa nje leyendlulile, kumhlasele.
Unenkhatsato yenhloko, naye. Ngike ngambona lowesifazane
ndzawanatsite. Angikwati kumbeka, kodvwa ngimbonile.
O, yebo, ngiyati. Ngiyati manje, ngisho nangakamoya.
UnguRose Austin, waseLouisville, eKentucky. Kholwa manje.
Hamb’ekhaya, ululame.

278 Ngiyakwati. Ngiyabati bakho…Ngiyabati buso bakho.
Benginawe, e—engcogciswaneni, encoleni, lapho wemukele
khona Moya loNgcwele. Kunjalo. Ngibeke tandla etikwakho,
futsi wemukela. Angati kutsi ungubani ligama lakho manje,
kodvwa ngiyakwati. Unebhizinisi yetimoto. Nguloko kuphela
lengikwatiko. Anginalwati kutsi yini lengalungi ngawe. Wena,
uyakwati loko. Kunjalo. Angati ngisho nalokuncane. Uma
Nkulunkulu atokwembula kutsi iyini inkhatsato, khona-ke
Lowo lofanako lokunika Moya loNgcwele, angakuphilisa,
akunike sifiso senhlitiyo yakho. Uyakukholwa loko na?
[Lomnaketfu utsi, “Yebo, mnumzane.”—Umhl.] Awukatiteli
wena lapha. Akusiso simo sakho. Salotsandzekako. Ngudzadze
eVirginia. Luhlobo lolutsite lwenkhatsato, njengemgogodla.

279 Umfati wakho uhleti lapho. Udzingile naye. Bekatokholwa,
inkhatsato lendzala yenhlitiyo netintfo titovele tiyimshiye nje.
Uto…

280 Lona wesifazane khona lapha uchumene nawe. Lowo
ngumake wakho. Ukhatsateke ngekutsi ngabe unaye yini
Moya loNgcwele, noma cha. Futsi, unenkhatsato yesinye
lemkhatsatako, nalenye intfo letsite. Dokotela lapho, lotsite
kuba ngumfo locinile, watsi, “Sibeletfo lesiwile.” Bewufanele
uhlindvwe kuso, esikhatsini lesitsite lesendlulile. Nguye
loyimbangela kutsi ungete wahlindvwa. Bekafuna ute lapha
futsi ukhulekelwe.

281 Lona lome emvakwakhe ngco usihlobo lesitsite. Loyo
wesifazane losemusha unebuhlobo, ngandlela tsite, kodvwa
ngemshado. Ngumshana, ngemshado. Ukhatsatwa yinsindziso
yakhe, naye. Kunjalo. Futsi unesifo sashukela, intfombi.
Liciniso impela. Uyakholwa na? [Lodzadze utsi, “O, yebo,
mnumzane.”—Umhl.]
282 Asiphakamisele tandla tetfu kuNkulunkulu.
283 O Nkhosi, Mdali wemazulu nemhlaba, Mcalisi wekuPhila,
Mniketeli waso sonkhe sipho lesihle, tfumela Bukhona baKho
emkhatsini webantfu manje. Baphe sifiso setinhlitiyo tabo,
Nkhosi. SiyaKubonga ngaloku. Ngikhulekela kutsi Utobusisa
nje futsi unikete labantfu laba labakudzingako, ngaJesu Khristu
iNkhosi yetfu. Amen.

Bangakhi lokholwako?
284 Angisakhumbuli. Kodvwa, ngandlelatsite, Kwehlele
kulelilayini, kulomunye umuntfu. Ngabe konkhe bekuliciniso
na? Phakamisani tandla tenu. Noma ngabe ngubani
Lokukhulume naye, ngabe Bekucinisile na? Konkhe kuliciniso.
Khona-ke, kuliciniso kutsi Moya loyiNgcwele ulapha. Ngabe
liciniso lelo na? Manje ngikholweni, njengenceku yaKhe. Ngati
i…Uyantjilantjila. Ukhatsele. Niyabona na? Ungangabati.
Kholwani manje kutsi lona nguYe. Loko kuvunguta kweMoya
lokwefika ngeluSuku lwePhentekhosti, ekamelweni lelisetulu,
leyo yintfo lefanako letsintse labantfu laba ngesikhatsi
loko kwenteka, ngoba nguMoya loyiNgcwele lofanako.
Uhambahamba, etikwenu, wonkhe umuntfu, khona manje.
Ngaphandle, emkhatsini weticuku, nguMoya loyiNgcwele
ahambahamba emkhatsini wenu.
285 Bangakhi…? Ngifuna wetsembeke kimi, njengoba
bekungaba njalo naleliBhayibheli embikwami. Bangakhi
labeva intfo lengakavami sibili, kwangatsi kukhona Intfo
letsite lefike lapha na? Lowo nguMoya loyiNgcwele. Lowo
nguYe. Manje ngikholweni mine. EmaVi aMi acinisile. Ngoba,
Nkulunkulu wacinisekisa liCiniso laKhe ngeliBhayibheli,
waLicinisekisa ngeMandla ekuvuka kwaKhe, aLicinisekise
ngelucwaningo lwesayensi, khona-ke akukho lutfo lolunye
longakufakazwa ngako. UnguNkulunkulu. Kulapha. Ngako-
ke, ngiveni. Nginitjela liCiniso. Nonkhe niseBukhoneni
baNkulunkulu khona manje, kutsi niphiliswe, lonkhe licembu
lenu. Niyakukholwa loko na?
286 Manje ngiyanitjela kutsi ngifuna nenteni. Ngifuna nine
nje, noma ngabe nikuphi, ngamunye wenu kutsi nibeke
tandla etikwalomunye nalomunye, kute nibone kutsi akusimi.
Nani ni—nisebenta impela nje. Ulikholwa. Uma uva kutsi
Moya loyiNgcwele…Ukuwe, mhlawumbe hhayi esiphiweni
lesinjengalesi, kodvwa lowoMoya loyiNgcwele ukuwe. Lomunye,
akunandzaba kutsi ngubani, beka tandla etikwalomunye, bese-

ke ukhotsamisa inhloko yakho. Beka tandla takho kulomunye
umuntfu, futsi ukhotsamise inhloko yakho. Ngiva ngiholeleka
kwenta loku. Ngiyeva kutsi sekusikhatsi sekuphiliswa kwenu.
“Uma ningakholwa!”
287 O, Moya loyiNgcwele uhamba etikwetetsameli! Lowomfo
lomncane ngaleya, lovela eGeorgia, ukhulekela umnakenu
lohleti emuva ngaleya; bani nekukholwa, kholwa. O, Kukuyo
yonkhe indzawo nje, yonkh’indzawo nje.
288 Manje, ungatikhulekeli wena lucobo. Khulekela lomuntfu
lobeke tandla takho etikwakhe. Loko kutokwenta wonkhe
wonkhe wenu nikhulekelane.
289 Manje, Nkhosi Jesu, iNdvodzana yaNkulunkulu, Levukile
kulabafile, ngisho netinsongo taPontiyu Philatu neluphawu
lwahulumende wemaRoma lwalungakhoni kuKubamba
ethuneni. Nkulunkulu Somandla wehla ngelusuku lwePhasika,
futsi wagicitela emuva litje, ephula luphawu. Futsi Wena
wavuka futsi wawunebafundzi baKho, tinsuku letingemashumi
lamane, ubatfuma kutsi baye emhlabeni wonkhe futsi bente
letintfo leti letentiwako manje. Loko sekube yiminyaka
letinkhulungwane letimbili leyendlula.
290 Nkhosi, UnguNkulunkulu. Ungeke wehluleke. Ulapha.
Lomhlangano lomkhulu, manje ekuseni, lesibe nawo, sicocisene
ndzawonye ngaletintfo leti. Sicocisene kutsi UnguNkulunkulu;
sizindlile, sizatfu kutsi UnguNkulunkulu, nesizatfu kutsi
Ulapha.
291 Futsi manje sinemyalo lovela kuWe, kutsi sibeke tandla
etikwalomunye nalomunye. Nguloko Lositfume kutsi sikwente.
Wena watsi, “Letibonakaliso leti tiyobalandzela labakholwako.
Uma babeka tandla tabo etikwalabagulako, bayosindza.”
Loko kutfunywa kwetfu lokuvela emhlanganweni lomkhulu.
Manje, Nkhosi, “Kulalela kuncono kunemhlatjelo; kulalela,
kunemanoni esihhanca.”
292 Manje, Nkhosi, njengenceku yaKho, ngiyatfuma, futsi
ngiyala wonkhe develi, wonkhe umoya, konkhe kugula, konkhe
kuhlaseleka, yonkhe intfo lephambene lekhatsata labantfu laba.
EBukhoneni baNkulunkulu, ngebufakazi baMoya loNgcwele,
ngekutfunywa kweNgelosi letfunyelelwe mine, Ngiphonsela
insayeya lomoya, ngeLivi laNkulunkulu.
293 Lomoya wekugula netinhlupheko, phuma kubantfu,
eGameni leNkhosi Jesu Khristu, futsi ubayekele belulame.
Bayekele bahambe. Sathane, ungumkhohlisi nje. Sibite sandla
sakho. Sikhatsi sesifikile, lapho Jesu Khristu atibonakalise
Yena lucobo ebukhoneni bebeTive. Manje, Sathane, wehluliwe.
Ngalesinye sikhatsi, wawubambe bantfu. Awunamalungelo
lasemtsetfweni manje. Jesu Khristu wakemuka lonkhe lilungelo
lobewunalo, eKhalvari. Wakhokha intsengo legcwele, wase utsi,
“Sekuphelile.” Lonkhe, licebo leliphelele lensindziso, konkhe

kuphiliswa, konkhe kwacedvwa eKhalvari. Futsi wena, asuswa
kuwe, yonkhe intfo lowake wabanayo, ngesono nangekuwa.
Manje sihlengwa ngeNgati yaJesu. Futsi ungeke usachubeka
nekusibamba. Sitsi, “Siyekele, eGameni leNkhosi JesuKhristu.”
294 Manje, bekani tandla tenu etikwalomunye nalomunye.
Chubekani nekukhuleka. Gcinani tandla tenu…Chubekani
nikhuleke. Ngamunye wenu cabangani nje, “Nkulunkulu
usedvute. UMoya waNkulunkulu ulapha. Nkulunkulu
uyangiphilisa. Kulunga kwaKhe, sihawu saKhe, umusa waKhe,
setsembiso saKhe sentiwa siba ngiso sibili kimi.”

Besingashumayela ngemaviki nemaviki. Bekungeke kwente
mehluko manje; uMoya loyiNgcwele ulapha. Nguloko kuphela
Longenta noma ngasiphi sikhatsi, akube khona laphamanje.

“Khona manje ngiyamkholwa Moya loyiNgcwele
abonakaliswa kimi, afakaza kimi kutsi Nkulunkulu ulapha.
NgiyaMkholwa. Ngumsebenti losewucedziwe. NginaWo. Lifa
lami. Manje sengigcwaliswe ngaMoya loyiNgcwele. Tifo tami,
emakhala ami netinhlungu tiyasuka. Tonkhe tinhlupheko tami
tiyesuka kimi.” Nguleyondlela yekukhuleka, nenhloko yakho
ikhotseme, emehlo avaliwe. (KholwaKuphela, manje.)
295 Gcinani tinhloko tenu tikhotseme manje. Sitohlabela manje,
singamemeti nje.

Kholwa kuphela…
296 Ehla avela entsabeni…Umntfwana lonesitfutfwane…
Bafundzi bebakadze balapho, batsatsisa kuloyise. Lobabe
ugijimela kuJesu, futsi watsi, “Nkhosi, sita umntfwanami.”
Watsi, “Ngingakwenta, uma ukholwa.” “Ngingakwenta, uma
nitokholwa.” Nguloko Lakushoko manje: “Ngilapha. Ngisandza
kwehla ngivela eNkhatimulweni. Ngilapha, ngisemkhatsini
wenu. Ngibambe lomhlangano lomkhulu kanye nani. Ngagcoba
umelusi. Ngilapha. Ngingakwenta, uma ukholwa.”

Ngoba konkhe kungenteka, kholwa kuphela;
Kholwa kuphela, kuphela… 

